
Útdráttur 

Matvælaframleiðsla á Íslandi er ein af stoðum íslensks hagkerfis enda nýtur hún sérstöðu á 

sviði gæða, hreinleika, sjálfbærni og rekjanleika svo dæmi séu tekin. Þrátt fyrir það hefur 

sérunninn barnamatur ekki verið framleiddur hérlendis eða fengist á markaði fyrr en nú. 

Einungis hefur fengist erlendur niðursoðinn matur. 

Markmið með framleiðslu á barnamat undir vörumerkinu Kátir kroppar er tvíþætt. Annars 

vegar að tryggja komandi kynslóðum góða fæðu úr framúrskarandi hráefni og stuðla þannig 

að heilbrigði þeirra. Hins vegar að efla íslenskt atvinnulíf og auka þannig hagvöxt ár frá ári. 

Verkefnið felur í sér gerð viðskiptaáætlunar þar sem kannað er hvort raunhæft sé að framleiða 

barnamat á Íslandi. Niðurstaðan var sú að erfitt er fyrir lítinn aðila, líkt og Káta kroppa, að 

standa að framleiðslunni eða rekstrinum. Með aðkomu stórra aðila, sem þegar framleiða 

matvæli, er framleiðslan vel raunhæf.  

Abstract 

Food production in Iceland is one of the main building blocks of the countrie´s economic 

system. The system is in a league of it´s own when it comes to factors like quality, purity, 

sustainability and traceability, just to name a few. Dispite all of these unique trades the 

Icelandic food production industry has to offer, there has, up to this point, not been any 

production of Icelandic babyfood, nor has one been on the market. The only option that has 

been available to the Icelandic consumers is foreign, canned babyfood. 

The main goal with the production of Icelandic baby food under the label Kátir kroppar is 

twofold. Firstly, to ensure that future generations of icelanders have access to the best 

possible ingredients there are to give them a better chance to achive perfect health and 

prosperity. Secondly, to enrich and promote the economy and with that to expand economic 

growth. 

The project included the structuring of a business plan where the main focus was to see if it is 

realistic and feasible to produce babyfood in Iceland. The conclusion was that it is too vast for 

a small manifacturer, like Kátir kroppar, to produce and run a company that makes and 

markets babyfood. On the other hand, it is perfectly achievable for a larger scale manifacturer, 

who is already accomplished in the food production industry. 

Þakkir 

Fyrst og fremst vil ég þakka leiðbeinendum mínum, Páli Kr. Pálssyni og Sigurjóni Arasyni 

fyrir faglega og fræðandi ráðgjöf. Við þann hóp vil ég bæta dr. Páli Jenssyni, prófessor í 

iðnaðarverkfræðideild, fyrir þá hvatningu að koma mér af stað í verkefninu. Þremenningarnir 

hafa veitt mér allan þann stuðning og vinsemd sem ég þurfti á að halda og þá sérstaklega með 

þeirri óbeislandi trú á raunverkefni sem þessu. 

Samstarfskonu minni, Guðrúnu Stefánsdóttur hjúkrunarfræðingi, færi ég mínar bestu þakkir 

fyrir þátttöku í framkvæmdarhlutanum. Það er mikilvægt að hafa annan með sér í því 

hugmyndaflæði sem upp kemur í ferlinu og í tímafrekri þróun og prófun.  

Andra Heiðari Kristinssyni, framkvæmdastjóra Innovit, vil ég þakka fyrir að finna leiðir til 

að koma verkefninu af stað og vera til staðar með ráðleggingar þegar þörf var á.  

Framleiðnisjóður landbúnaðarins og Nýsköpunarmiðstöð Íslands (Átak til 

atvinnusköpunar) fá mínar bestu þakkir fyrir styrkveitingu til verkefnisins.  

Matís og Guðmundi Heiðarssyni, stöðvarstjóra Matís á Höfn, vil ég þakka fyrir góða 

aðstöðu og ráðgjöf í prufuframleiðslu á Höfn í Hornafirði. 

Sölufélag garðyrkjumanna og Í einum grænum fá mínar bestu þakkir fyrir áhugavert samstarf. 

Þar ber helst að nefna Gunnlaug Karlsson, Kristínu Lindu Sveinsdóttur, Maríu 

Ólafsdóttur og Þórarin Þórhallsson fyrir það að hafa alla tíð haft trú á verkefninu og mikinn 

vilja til að hleypa því í framkvæmd og viðhalda því. 

Júlíu Hvanndal, grafískum hönnuði, þakka ég fyrir hönnun á útliti umbúða og vörumerkis og 

mikla þolinmæði sem því fylgdi. 

Fjarðarkaup, Melabúðin, Fjallkonubakaríið og Hamborgarafabrikkan fá þakkir fyrir 

jákvætt viðhorf gagnvart vörunni og vilja til að koma henni á framfæri. 

Syni mínum, Sævari Má, þakka ég fyrir það að upplýsa landann um tilkomu fyrsta íslenska 

barnamatarins á markað. Þar kom ætíð fram að óhjákvæmilegt væri fyrir fólk annað en að 

prófa matinn, sem hann tjáði svo hispurslaust. Dóttir mín, Inga Dís, fær hins vegar þakkir 

fyrir það að hafa ekkert alltof mikið um málið að segja en borða rófumaukið með bestu lyst 

með fisknum sínum, kartöflum og smjöri. 

1 Inngangur 

Á síðustu misserum hafa umræður um mikilvægi nýsköpunar og frumkvöðlastarfs fyrir 

íslenskt efnahagslíf fengið meira vægi en áður. Aukin nýsköpun felst í að búa til eitthvað nýtt 

eða endurbæta það sem þegar er til staðar. Kostir nýsköpunar eru kannski einna helst 

fjölbreyttara atvinnulíf sem dregur verulega úr miklu tjóni ef einn hlekkur brestur líkt og 

þegar síldarstofninn hrundi 1968 og bankarnir 40 árum síðar. 

Einar Benediktsson, athafnamaður, ofurhugi og eitt merkasta skáld okkar Íslendinga, orti svo í 

Íslandsljóði sínu: 

reistu í verki 

viljans merki,- 

vilji er allt sem þarf 

 

Í þessu ljóði reynir stórskáldið að vekja íslensku þjóðina upp og hvetja landsmenn til að trúa á 

sjálfs síns hönd og hefja plóginn á loft. Hugmyndir hans voru stórtækar en féllu ekki allar í 

góðan jarðveg. Má þar nefna hugmyndir hans um að virkja náttúruöfl Íslands en segja má að 

þar hafi hann að vissu leyti verið á undan sinni samtíð. Ljóð Einars eiga vel við í dag þar sem 

Íslendingar búa yfir nægri þekkingu og tækni til þess að standa upp og hrinda hugmyndum í 

framkvæmd. 

Mikilvægur þáttur í nýsköpun er hugmyndavinnan sem á sér stað í upphafi. Mikilvægt er að 

hugmyndir fái að flæða þar sem er þess vænst að bestu hugmyndirnar séu framkvæmdar, þær 

sem leiða af sér tekjur, skapa störf og jafnvel með möguleika á útflutningi.  

Verkefni þetta byggist á að kanna hvort raunhæft sé að framleiða barnamat á Íslandi með tvö 

meginmarkmið fyrir sjónum: 

 Að tryggja komandi kynslóðum góða fæðu úr framúrskarandi hráefni og stuðla þannig 

að heilbrigði þeirra. 

 Hins vegar að efla íslenskt atvinnulíf og stuðla þannig að auknum hagvexti ár frá ári. 

1.1 Tilurð verkefnis 

Í byrjun árs 2010 fékkst einungis erlendur niðursoðinn barnamatur í verslunum á Íslandi. 

Höfundur hafði um einhvern tíma gengið með þá hugmynd að hefja framleiðslu á íslenskum 

barnamat þar sem fráleitt væri að ekki væri hægt að nálgast íslenskan mat, úr íslensku hráefni. 

Hugmyndin fékk góðan hljómgrunn innan verkfræðideildar og úr varð að nýta hana sem 

inntak í gerð meistaraverkefnis við iðnaðarverkfræðiskor Háskóla Íslands. Stór hluti 

verkefnisins er framkvæmdin sjálf, þ.e. að þróa vöruna og koma henni á markað. Til liðs við 

höfund gekk vinkona hennar, Guðrún Stefánsdóttir, hjúkrunarfræðingur á Barnaspítala 

Hringsins, enda kom í ljós að hún hafði gengið með samskonar hugmynd um tíma. Guðrún 

hefur því tekið þátt í þróuninni á matnum sem og í markaðsstarfi.  

1.2 Afurðin

Barnamatur er matur fyrir ungbörn
1
 sem verið er að venja af brjósti og fyrir smábörn,

2
 sem 

almenn viðbót við mataræði þeirra og/eða þegar verið er að venja þau á almennt fæði 

(Stjórnartíðindi 2009). Varan sem um ræðir er sérútbúinn barnamatur, oft nefnt mauk. Oftast 

er maturinn í formi maukaðs grænmetis, ávaxta eða kjöts sem er tilbúið til neyslu í dósum eða 

krukkum.  

Þessi fyrsti íslenski barnamatur fékk nafnið Kátir kroppar og er einungis úr íslensku hráefni 

án allra aukefna, s.s. án viðbætts sykurs, án rotvarnaefna og án salts. Því er um að ræða 

einungis 100% íslenskt grænmeti.  

Kátir kroppar er einnig heiti fyrirtækisins sem sér um allan almennan rekstur. Framleiðslunni 

sjálfri er úthýst til Í einum grænum (ÍEG) sem er dótturfélag Sölufélags garðyrkjumanna 

(SFG) sem útvegar hráefni og býr yfir öflugu dreifikerfi. ÍEG og Kátir kroppar unnu náið 

saman í allri þróunarvinnu en ÍEG skilar fullunninni vöru til Kátra kroppa.  

1.3 Skilgreining verkefnis 

Við gerð þessa verkefnis var stuðst við þá aðferðafræði sem kennd var í námskeiðinu 

IÐN202M, Nýsköpun og gerð viðskiptaáætlana. Hún er heimfærð á barnamatinn í eftirfarandi 

fimm liðum:  

Í fyrsta lagi er tekin saman fræðileg umfjöllun um nýsköpun, sögu hennar og stöðu mála á 

Íslandi. 

Í öðru lagi er fjallað um markaðssetningu á íslenskum barnamat þar sem m.a. er unnin 

samkeppnisgreining, markhópurinn greindur, eftirspurnarspá sett fram og 

markaðssetningaráætlun listuð upp. Sett er upp verk-, tíma- og kostnaðaráætlun fyrir 

markaðssetninguna.  

Í þriðja lagi er fjallað um tæknilega útfærslu barnamatarins, þ.e. þróun hans og framleiðslu. 

Sett er upp verk-, tíma- og kostnaðaráætlun fyrir þennan lið. 

Í fjórða lagi er fjallað um fjárhagslíkön þar sem unnin er stofnfjárþarfaráætlun, 

fjármögnunaráætlun, stofnefnahagur og rekstraráætlun.  

Í lokin er fjallað um virðismat fyrirtækisins sem m.a. er unnið með V/H greiningu, 

sjóðsstreymisgreiningu og upplausnargreiningu. Þá er skipurit og stjórn fyrirtækisins stillt 

upp. Einnig er aðkoma fjárfesta að fyrirtækinu skoðuð. 

Verkefnið er víðtækt hönnunarverkefni með áherslu á framkvæmdina sjálfa. Þar að leiðandi er 

minni áhersla sögu nýsköpunar og fræðilega umfjöllun hennar. Það verður þó tekið fyrir að 

einhverju leyti. 

Verkefnið nýtur þá sérstöðu að ekki var látið nægja að kanna forsendur barnamatarframleiðslu 

án þess að framkvæma það alla leið. Í því felst að afurð fór á markað og er þar enn.  

Hagnýtt gildi verkefnisins er að sýna fram á að raunhæft og arðbært sé að framleiða 

barnamat á Íslandi. Það verður umfjöllunarefni í niðurstöðu þessarar ritgerðar, sjá kafla 9. 

                                                 

1 Ungbörn eru börn yngri en 12 mánaða. 

2 Smábörn eru börn 1-3 ára. 

https://ugla.hi.is/kennsluskra/index.php?tab=nam&chapter=namskeid&id=08221820120&lang=is

1.4 Verkefnisferlið 

Verkefnið hófst í febrúar 2010 þegar ákveðið var að setja hugmyndina í verk. Vara fór í sölu í 

desember 2010 og er lúkning viðskiptaáætlunar þessarar miðuð við 1. apríl 2011. 

Á mynd 1.1 er stiklað á stóru í upplistun á verkefnaferlinu. 

2010                   2011 

Febrúar 2010: 

Hugmynd fékkst  

Mars 2010: 

Prufur á Höfn

Apríl 2010: 

Þróun uppskrifta

Júní 2010: 

Val á umbúðum

Maí 2010: 

Val á umbúðum

Júlí 2010: 

Vörumerki og umbúðamerkingar

Nóvember 2010: 

Fyrsta framleiðsla

Október 2010:

Umbúðamiðar og kynningarefni

September 2010:

Framleiðslu-, vöru-, og 

birgðastjórnun 

Ágúst 2010: 

SFG - ÍEG - Fjarðarkaup 

(samningar gerðir)

Janúar 2011: 

Fór í sölu í Fjallkonubakaríinu og  

Melabúðinni

Febrúar 2011: 

Fór í sölu á 

Hamborgarafabrikkunni

Mars 2011: 

Farið yfir framtíðaráform Kátra 

kroppa 

Desember 2010: 

Fór í sölu í Fjarðarkaupum – 

Tengslamyndun við fjölmiðla

 

Mynd 1.1  Verkefnisferlið. 

1.5 Yfirlit 

Kafli 2 inniheldur fræðilegan inngang um nýsköpun. 

Kafli 3 fjallar um markaðssetningu á íslenskum barnamat. 

Kafli 4 fjallar um tæknilega útfærslu barnamatarins, þ.e. þróun hans og framleiðslu.  

Kafli 5 fjallar um fjárhagslíkön. 

Kafli 6 fjallar um virðismat fyrirtækisins. 

Kafla 7 sýnir skipurit og stjórn fyrirtækisins.  

Kafli 8 tekur dæmi um aðkomu fjárfesta að fyrirtækinu. 

2 Fræðilegur inngangur um nýsköpun 

„Nýsköpun er að skapa og búa til eitthvað nýtt eða endurbæta það sem þegar er til staðar. 

Ekki dugir til að um nýja hugmynd sé að ræða heldur þarf að hrinda hugmyndinni eða 

endurbótinni í framkvæmd“ (Andri Heiðar Kristinsson 2007). 

Önnur skilgreining á nýsköpun er ný eða marktækt betri afurð (hlutur eða þjónusta), 

framleiðsluferli, leið til sölu- eða markaðssetningar, stjórnunaraðferð eða 

skipulagsfyrirkomulag innan fyrirtækis eða stofnunar. Hér er þess einnig getið að einungis sé 

um nýsköpun að ræða ef hugmyndinni eða endurbótinni er hrint í framkvæmd. Nýsköpunin 

getur ýmist verið ný fyrir tiltekið fyrirtæki, land, markaðssvæði eða heiminn allan. (Rannís 

2011) 

Joseph Alois Schumpeter (1883–1950), hagfræðingur, leit fyrst og fremst á nýsköpun sem 

leið til að ýta undir hagvöxt. Hann tók það sterkt til orða að segja að nýsköpun væri skapandi 

eyðilegging með því að setja fram nýjar framleiðsluaðferðir, nýjar vörur eða nýjar þarfir og 

ryðja þannig burt þeim sem fyrir eru. Hann lagði þó höfuðáherslu á að nýja varan eða 

þjónustan uppfyllti betur þörfum neytandans en sú sem fyrir er (Gylfi Magnússon 2011).  

Peter F. Drucker (1909–2005) var einn af upphafsmönnum þeirrar hefðar innan 

stjórnunarfræða sem nefnd hefur verið stefnumótun. Hann leit svo á að mikilvægt væri að 

stjórna frumkvöðlastarfsemi með markvissri stefnumótun. Hann tók undir með Schumpeter að 

nýsköpun væri skapandi eyðilegging en þó var sá meginmunur á hugmyndum þeirra að 

Drucker lagði áherslu á þarfir neytandans en Schumpeter lagði fremur áherslu á 

hagnaðarkröfu frumkvöðulsins. Drucker gerir þær kröfur til frumkvöðla að þeir skili af sér 

hárri framleiðni og hárri arðsemi líkt og mynd 2.1 sýnir. (Ívar Jónsson 2008, 151–157) 

 

 

 

 

 

 

 

 

 

 

Mynd 2.1  Hugmyndir Druckers. 

Drucker vildi meina að lífsstíll atvinnurekenda sem sinnir illa nýsköpun felur í sér litla 

framleiðni og litla arðsemi. Uppfinningamaður/kona eru með framkvæmanlegar hugmyndir 

en oft á tíðum vantar uppá markaðssetningu. Vinningshafi í happdrætti þarf að hafa lítið fyrir 

mikilli arðsemi og frumkvöðull skilar mikilli framleiðni með von um mikla arðsemi. 

 Mikil arðsemi 

Mikil framleiðni 

Lítil arðsemi 

Lítil framleiðni 

Uppfinninga-

maður/kona 

Vinningshafi 

í happdrætti 

Lífsstíll 

atvinnurekandans 

Frumkvöðull 

Christopher Freemann (1921–2010) vildi víkka nýsköpunarhugtakið þannig að það næði 

einnig yfir félagslega nýsköpun en ekki einungis tækniþróun í þröngri merkingu. Hann vildi 

flokka nýsköpun í fjóra flokka: Smáskammtanýsköpun sem felst í stöðugum umbótum á 

framleiðsluferlum og afurðum án grundvallarbreytinga. Róttæka nýsköpun sem felur í sér 

framleiðslunýjung þar sem að baki liggja markvissar rannsóknir og þróunarstarfsemi. 

Umskipti tæknikerfa sem felst í viðamiklum umskiptum á tækninýjungum sem hefur áhrif á 

fjölda fyrirtækja. Dæmi um þetta er þegar filmumyndavélar hurfu af markaði fyrir stafrænni 

tækni og í síðasta lagi umskipti efnahags- og tækniviðmiða sem hafa svo víðfeðm áhrif að þau 

breyta í grundvallardráttum öllu hagkerfinu í heild sinni. Þetta felur ekki einungis í sér nýjar 

afurðir, þjónustu eða tæknikerfi heldur leiðir af sér nýja hugsun þróunar á tækni og 

skipulagsframleiðslu. 

Mikilvægt er fyrir þjóðir heims að fylgjast með frammistöðu og þróun nýsköpunar og bera sig 

saman við nágrannaríkin. Ástæðan er meðal annars sú að nýsköpun getur aukið hagvöxt 

verulega vegna þeirrar hagræðingar og framleiðsluaukningar sem í henni felst. Hér á landi 

gerir Rannís reglulega könnun þar sem nýsköpun á Íslandi er borin saman við 

nágrannaþjóðirnar. Könnunin ber nafnið nýsköpunarvogin og var fyrst framkvæmd árið 1992 

og síðan á um það bil fjögurra ára fresti til dagsins í dag (Rannsóknarmiðstöð Íslands 2010).  

Nýsköpunarvogin skiptir þjóðum, sem taka þátt í voginni, uppí fjóra flokka. Úrvalsþjóðir, 

fylgiþjóðir, miðlungsþjóðir og eftirleguþjóðir. Úrvalsþjóðir skara fram úr öðrum þjóðum í 

nýsköpun, eftirleguþjóðir sýna mjög slaka frammistöðu í nýsköpun. Fylgiþjóðir og 

miðlungsþjóðir eru þarna á milli. (Rannsóknarmiðstöð Íslands 2010) Í síðustu könnun sem 

framkvæmd var árið 2008 var Ísland í 14. sæti af þeim 33 Evrópuþjóðum sem voru til 

samanburðar. Þessi árangur staðsetti þjóðina í hóp fylgiþjóða. Með þessu hækkaði hún sig um 

einn flokk frá fyrri könnun en árið 2005 var hún í hópi miðlungsþjóða. Ísland er þó enn 

eftirbátur Norðurlandaþjóða sem öll lentu í úrvalsflokki 2008 að undanskildum Noregi sem 

lenti í miðlungsflokki. Ísland er þó í meiri sókn en flestar aðrar þjóðir. 

Mikilvægt er að greina styrkleika og veikleika þjóðarinnar í nýsköpun. Í könnuninni 2008 

kom í ljós að styrkleikar eru á sviði fjármögnunar og stuðnings við nýsköpun enda lenti þjóðin 

í 1. sæti í þeirri vídd. Háum fjárhæðum er veitt í nýsköpun en þrátt fyrir það skilar það 

fjármagn sér ekki í framúrskarandi nýsköpun.  

Veikleikar eru í mannauðsmálum, m.a. vegna skorts á mannafla til að stunda nýsköpun af 

kappi, og í efnahagslegum áhrifum, þar sem nýsköpun er afar lítil í hátæknifyrirtækjum og of 

lítill útflutningur á sér stað, sérstaklega á sviði hátækni. 

Þau atriði sem höfðu mest áhrif á að Ísland hækkaði um flokk milli ára var aukning í 

nýskráningu íslenskra vörumerkja, aukning í aðgengi að lánsfé til nýsköpunar, aukning í 

umsóknum um hönnunarvernd og fjölgun doktorsútskrifta. Það sem hins vegar minnkaði milli 

kannana var að dregið hefur úr atvinnuþátttöku í há- og meðalhátækniiðnaði og í 

þekkingarfrekum þjónustufyrirtækjum. 

Til þess að frammistaða heillar þjóðar í nýsköpun sé góð og vaxi og dafni er mikilvægt að 

fyrirtæki og stofnanir stundi uppbyggjandi nýsköpunarstarf. Rannís hefur ekki upplýsingar 

um hversu mörg fyrirtæki á Íslandi stunda nýsköpun. Hins vegar eru um 14% lítilla og 

meðalstórra fyrirtækja sem stunda nýsköpun með samstarfssamninga við aðra. Þetta er fyrir 

ofan meðaltal Evrópulanda að undanskildu Finnlandi þar sem hlutfallið er 27,5%. 

(Rannsóknarmiðstöð Íslands 2010)   

3 Markaðssetning á íslenskum 
barnamat – greining á raundæmi 

3.1 Markaðsáætlun –eftirspurnarspá 

Þegar vara er sett á markað er lykilatriði að bjóða uppá réttu vöruna, á réttu verði, á réttum 

stað og á réttum tíma. Forsenda fyrir öflugu og árangursríku markaðsstarfi er að gera sér grein 

fyrir þörfum og væntingum viðskiptavinarins og árangur felst í því að viðskiptavinum líki við 

vöruna og að þeir taki hana fram yfir samkeppnisvörur þegar endurkaup eru ákveðin. 

Hér verður barnamatarmarkaðurinn greindur með tveimur ólíkum nálgunum. Annars vegar 

útfrá raunupplýsingum sem innihalda sölutölur á erlendum barnamat úr ACNielsen gögnum
3
, 

sjá kafla 3.1.1. Hins vegar með prufusölu á íslenskum barnamat í einni verslun á 

höfuðborgarsvæðinu í þrjá mánuði, sjá kafla 3.1.5.2. 

3.1.1 Samkeppnisgreining út frá ACNielsen gögnum 

Barnamaturinn Kátir kroppar er staðgengilsvara innflutts niðursoðins barnamatar en einnig 

má líta á að hann komi í staðinn fyrir þann mat sem foreldrar mauka sjálfir fyrir börn sín.  

Ef samkeppnisumhverfi fyrir barnamat er greint kemur í ljós að alls eru sex innflytjendur á 

þeim tíu tegundum af barnamatarmauki sem í boði er á Íslandi. Þetta kemur fram í gögnum 

ACNielsen. Ef skoðuð eru þrjú ár aftur í tímann eru vinsælustu tegundirnar þrjár: 

 Gerber, flutt inn af Ölgerðinni  

 Hipp, flutt inn af Icepharma  

 Nestle, flutt inn af Ölgerðinni  

Þrátt fyrir að Gerber sé vinsælasta tegundin, þ.e. með flestar seldar einingar, þá skilar hún 

ekki hæsta heildarsöluverði. Það er vegna þess að Gerber er ódýrari vara en hinar vinsælu 

vörurnar, sjá töflu 3.1. 

Ölgerðin Egill Skallagrímsson er stærsta heildverslun á Íslandi ásamt því að vera eitt af 

stærstu matvælafyrirtækjum á Íslandi. Fyrirtækið hefur starfað frá árinu 1913 og var þá 

einungis í drykkjarvöruframleiðslu. Heildsalan Danól sem flutti inn barnamat sameinaðist 

Ölgerðinni fyrir nokkrum árum.  

Icepharma starfar í dag á heilbrigðismarkaði og smásölumarkaði við sölu og markaðssetningu 

á heilsutengdum vörum og íþróttavörum frá alþjóðlegum birgjum. 

                                                 
3 Gögn frá markaðsrannsóknarfyrirtækinu ACNielsen, keypt af Capacent. Gögnin voru á Excel formi.  

Ljóst er að barnamaturinn Cow in cate, flutt inn af Aðföngum, kemur sterkt inn með talsverða 

sölu á kostnað stóru aðilanna. Það er í hópi vinsælustu tegunda ef aðeins eru skoðaðir nokkrir 

mánuðir aftur í tímann, enda um nýlega vöru að ræða. 

Styrkur stóru fyrirtækjanna er að þeir hafa verið lengi á markaði, ættu að þekkja markaðinn 

vel og geta boðið uppá fjölbreyttar tegundir af barnamat. Einnig eru fyrirtækin það stór að þau 

geta boðið fjölbreytt vöruúrval af matvælum. Því ættu sveiflur í eftirspurn barnamatar að hafa 

minni áhrif á þau frekar en þau fyrirtæki sem eingöngu framleiða/flytja inn barnamat. 

Veikleiki stóru fyrirtækjanna er hins vegar kannski einna helst sá að verðlag á erlendum 

barnamat er háð gengi krónunnar sem er mjög óhagstætt um þessar mundir. Einnig sú mikla 

vakning undanfarið að velja heldur íslenskar vörur sem og að þau bjóða einungis niðursoðinn 

mat sem er ávallt lakari í gæðum en fersk eða frosin vara.  

Þrátt fyrir að einungis hafi fengist erlendur barnamatur á markaði má búast við því að annar 

íslenskur barnamatur gæti komið á markað innan nokkurra mánaða eða ára. Þetta er líklegt 

með tilliti til þess að mikill áhugi er fyrir íslenskri framleiðslu og íslenskum vörum.  

Tafla 3.1 sýnir þær vörutegundir af barnamat sem eru í boði hérlendis. Einnig eru tilgreindir 

innflytjendur, framleiðsluland og markaðshlutdeild þar sem tekið er meðaltal af söluverði þrjú 

ár aftur í tímann. 

Tafla 3.1  Vörutegundir af barnamat sem eru á íslenskum markaði (Unnið útfrá ACNielsen 

gögnum)  

Vörutegund Innflytjandi Framleiðsluland Markaðshlutdeild  

      (meðaltal sl. þrjú ár) 

Hipp  IcePharma hf. Bretland 32,6% 

Gerber Ölgerðin ehf. USA 29,3% 

Nestle Ölgerðin ehf. Sviss 23,2% 

Cow in cate Aðföng hf. Bretland 4,1% 

Organic C Otekkt Manuf. USA  3,4% 

Holle Yggdrasill ehf. Þýskaland 3,1% 

Heinz Natan & Olsen hf. USA 2,0% 

Samper  Natan & Olsen hf. Svíþjóð 1,3% 

Organix Otekkt Manuf. Bretland  0,7% 

BabyNat Otekkt Manuf. Frakkland  0,3% 

 

Capacent Gallup sér um mælingar fyrir fyrirtæki á neytendamarkaði. Samstarf Capacent og 

ACNielsen snýr einkum að sölumælingum og vöruframsetningu í smásöluverslunum. 

(Capacent 2011) Ef tölur úr ACNielsen gögnum eru skoðaðar og greindar fæst góð mynd af 

því hvernig sala á erlendum barnamat á Íslandi hefur þróast á síðastliðnum árum. Tímabilinu 

er skipt uppí þrjú ár (52 vikur). Árin eru eftirfarandi: 

 Ár 1: 30.04.2007 – 27.04.2008 

 Ár 2: 28.04.2008 – 26.04.2009 

 Ár 3: 27.04.2009 – 25.04.2010 

Efnahagshrunið sem varð í október 2008 er á miðju ári 2. Eftir það hækkaði vöruverð 

gríðarlega vegna gengisfalls krónunnar. Helmingur talnanna í ACNielsen gögnum eru því 

fyrir hrun (ár 1 og hálft ár 2) og helmingur eftir hrun (hálft ár 2 og ár 3). Hins vegar var 

hækkandi vöruverð í sumum tilfellum nokkra mánuði að skila sér að fullu þar sem til voru 

birgðir af vörum í mörgum tilfellum. 

Mynd 3.1 og mynd 3.2 sýna heildarsölu á barnamat fyrir árin þrjú. Á myndinni er 

barnamatnum skipt niður eftir því hvort um mauk er að ræða eða annan barnamat sem í lang 

flestum tilfellum er þurrmjólk en einnig barnakex eða barnasnakk. Ef myndirnar eru bornar 

saman má sjá að mauk selst í mun meira magni en annar barnamatur (aðallega þurrmjólk) en 

annar barnamatur skilar hins vegar hlutfallslega háum sölutekjum. Þetta er vegna þess að 

þurrmjólkin er dýrari en maukið þar sem hún er almennt í stórum einingum. 

 

 

Mynd 3.1  Heildarsala fyrir ár 1, 2 og 3 var rúmlega 4,2 milljónir eininga. Þar af var sala á 

mauki rúmlega 3,4 milljónir eða um 81% (Unnið útfrá ACNielsen gögnum). 

Mynd 3.2  Heildarsala fyrir ár 1, 2 og 3 var tæplega 800 millj. króna. Þar af var sala á mauki 

um 450 millj. kr. eða um 56% (Unnið útfrá ACNielsen gögnum). 

Mynd 3.3 og mynd 3.4 sýna heildarsölu á mauki þar sem henni er skipt niður á árin þrjú. 

Síðasta árið sýnir best hvað er að gerast á markaði í dag þar sem ár 1 og hálft ár 2 er fyrir 

efnahagshrun.  

 

 

Mynd 3.3  Heildarsala eininga skipt niður á árin þrjú. Salan er rúmlega 1 millj. einingar á ári 

(Unnið útfrá ACNielsen gögnum). 

Mynd 3.4  Heildarsala í íslenskum krónum skipt niður á árin þrjú (Unnið útfrá ACNielsen 

gögnum). 

Á mynd 3.3 má sjá að salan dregst saman á milli ára, að öllum líkindum vegna samdráttar í 

þjóðfélaginu. Mynd 3.4 sýnir hins vegar að vöruverð hækkaði á milli ára enda jókst veltan 

verulega. 

Barnamatnum (maukinu) verður hér skipt niður í 9 flokka. Flokkarnir eru: 

 Kjöt 

 Grænmeti 

 Grænmeti og pasta 

 Kjöt + grænmeti og/eða pasta 

 Fiskur 

 Ávextir 

 Ber  

 Ávextir og ber 

 Grautar (í krukku) 

Mynd 3.5, mynd 3.6, mynd 3.7 og mynd 3.8 sýna niðurstöður eftir flokkum. Ávextir eru lang 

vinsælasti flokkurinn. 

Mynd 3.5  Samtals eru skilgreindir 9 flokkar. Vörutegundirnar eru 331, þar af er tæplega 

helmingur sem flokkast undir ávexti (Unnið útfrá ACNielsen gögnum). 

 

 

Mynd 3.6  Heildarsala eininga skipt niður eftir flokkum. Ávextir eru langvinsælastir. Alls eru 

um 27% tegunda sem innihalda grænmeti í einhverju formi (Unnið útfrá ACNielsen gögnum). 

Mynd 3.7  Heildarsala í íslenskum krónum skipt niður eftir flokkum. Ávextir eru vinsælastir en 

þeir eru ódýrari en aðrar tegundir sem sést ef myndin er borin saman við mynd 3.6. Það sést 

einnig betur á mynd 3.8 (Unnið útfrá ACNielsen gögnum). 

Mynd 3.8 sýnir meðalverð á einni einingu af mauki í krónum. Kjöt er dýrasta tegundin. Berin 

eru ódýrust en það eru í raun ómarktækar niðurstöður þar sem einungi er um að ræða tvær 

tegundir með berjum. Kjöt, grænmeti, pasta og fiskur er almennt dýrara en ávextir og ber. 

 

 

Mynd 3.8  Meðalverð á einni einingu af mauki skipt niður eftir flokkum (Unnið útfrá 

ACNielsen gögnum). 

Ef litið er á þá flokka sem helst koma til greina að framleiða miðað við að einungis sé notað 

íslenskt hráefni þá eru það fyrstu flokkarnir fimm, þ.e.;  

 Kjöt 

 Grænmeti 

 Grænmeti og pasta 

 Kjöt + grænmeti og/eða pasta 

 Fiskur  

Ber koma einnig vel til greina, sérstaklega bláber.  

Tafla 3.2 sýnir tölulegar upplýsingar þar sem flokkarnir fimm eru teknir saman. Salan á 

þessum flokkum er 25-30% af heildarsölu mauks í einingum en í kringum 36% í íslenskum 

krónum. Munurinn stafar af því að vörutegundir í flokkunum fimm eru almennt dýrari en í 

öðrum flokkum.  

Meðalverð á einingu fyrir flokkana fimm er 192 kr. ef ár 2 og 3 eru tekin saman en 215 kr. 

fyrir ár 3. Meðalmagn í einingu er það sama fyrir öll árin þrjú, 163 g. 

Tafla 3.2  Flokkarnir fimm, tölulegar upplýsingar. 

      

% af heildarsölu 

mauks 

Seldar einingar fyrir árin þrjú 907 þús.ein. 25,7% 

Seldar einingar á ári 3 306 þús.ein. 28,8% 

Sala í ÍSK fyrir árin þrjú 161.000 þús. kr. 36,0% 

Sala í ÍSK á ári 3 65.000 þús. kr.  36,3% 

Meðalverð á einingu á ári 2 og 3 192 kr.   

Meðalverð á einingu á ári 3 215 kr.   

Meðalmagn í einingu 163 gr.   

 

Á mynd 3.9 má sjá hvernig barnamatur er hér flokkaður.  

Barnamatur

Mauk
Annað, aðallega 

þurrmjólk

Aðrir flokkar (ávextir, 

ber og grautar í 

krukku)

Flokkarnir fimm

Staðgengilsvara – 

erlendur barnamatur

AðalmarkhópurHliðarmarkhópur

 

Mynd 3.9  Flokkun barnamatar. 

3.1.2 Markaðshlutun – val markhópa 

Markaðshlutun gengur út á það að greina markhóp vörunnar og finna hvaða aðferð er best til 

að ná til sem flestra innan markhópsins. Um leið og búið er að áætla markhóp fyrir Káta 

kroppa er hægt að finna hvernig best er að standa að kynningu á vörunni. Ljóst er að til að 

þessi markhópur hafi áhuga á að kaupa vöruna þurfa kaupendur að finna þörfina til að kaupa 

hana.  

Varan verður markaðssett fyrir tvo ólíka markhópa. Aðalmarkhópurinn eru foreldrar eða 

umönnunaraðilar ungra barna sem eru nýfarin að neyta matar. Þetta er frá þeim tíma þegar 

börn hætta á brjósti þar til þroski þeirra er nægur til að tyggja ómeðhöndlað grænmeti og aðra 

fæðu. Um er að ræða börn á aldrinum 6 mán.–2ja ára. 

Hliðarmarkhópur er fólk á öllum aldri sem matreiðir hina ýmsu rétti. Þannig er sama vara 

hugsuð og markaðssett sem viðbót í ýmsa matseld. Hægt er að nota grænmetismaukið t.d. í 

kjöt- og fiskmáltíðir. Þetta væri heppilegt t.d. fyrir foreldra eldri barna sem eru lítið fyrir 

grænmeti. Þannig getur stór hluti af uppistöðu máltíðar verið grænmetismauk án þess að 

barnið taki eftir því.  

3.1.3 Innri og ytri greining 

Umgjörð verkefnis er stór áhrifavaldur um framvindu og árangur þess. Þar koma við sögu 

þættir úr innra og ytra umhverfi. Mynd 3.10 sýnir áhrifaaðila og áhrifaþætti í umhverfi 

fyrirtækja. Kaflanum verður skipt í innri og ytri greiningu þar sem þessir þættir verða 

skoðaðir. 

Mynd 3.10  Áhrifaaðilar og áhrifaþættir í umhverfi fyrirtækja (Unnið útfrá glósum úr 

námskeiðinu Nýsköpun og gerð viðskiptaáætlana, vorið 2009). 

3.1.3.1 Innri greining 

Innsti hringurinn á mynd 3.10 eru innri þættir sem skoða skal til að skilgreina séreinkenni 

fyrirtækisins. Þetta er gert til að leitast við að finna bæði styrk- og veikleika Kátra kroppa og 

meta samkeppnisstöðu á markaði.  

 Þekking, rannsóknir, þróunarstarfsemi og nýsköpun: Kátir kroppar fengu góðan 

aðgang að þekkingu vegna tengingar við Háskólann í gegnum meistaraverkefni þetta. 

Auðvelt er að stunda rannsóknir í samvinnu við Matís en þær geta verið 

kostnaðarsamar. Samvinna við SFG og ÍEG var mikilvæg vegna reynslu þeirra á þróun 

matvæla.  

 Framleiðsla og/eða þjónusta: Samstarf við SFG og ÍEG gerði það að verkum að varan 

er unnin í fullkomnu framleiðslurými við góðar aðstæður á íslenskan mælikvarða. 

 Markaðsmál, sala og þjónusta: Beitt er óhefðbundnum markaðsaðgerðum. Reynt er að 

notast við ódýra miðla (t.d. Facebook) og ná beinum tengslum við markhópinn með 

persónulegum kynningum (t.d. heimsækja mömmuhópa) frekar en að eyða í 

kostnaðarsamar auglýsingar. Þjónustan er sambærileg við aðra matvöru en þó er lögð 

áhersla á að varan fáist á veitingastöðum og kaffihúsum þar sem frekar er litið á það 

sem þjónustu og kynningu til neytandans fremur en í hagnaðarskyni.  

 Fjármál, bókhald, kostnaður, reglur og uppgjör: Notast verður við mjög einfaldar 

aðferðir í fjármálum og bókhaldi. Excel verður nýtt til bókhalds. Þetta er gert til að 

halda föstum kostnaði í algjöru lágmarki í upphafi.  

 Stjórnun, stefna, skipurit og starfsmannamál: Skipurit og starfsmannamál eru mjög 

einföld. Einungis einn starfsmaður sem jafnframt er framkvæmdastjóri. Hann situr í 

stjórn ásamt stjórnarformanni. Lögð er áhersla á að vinna stefnumótun ýmist til 3ja 

eða 5 ára.  

3.1.3.2 Ytri greining – Pestle greining 

Ytri hringirnir tveir sýna ytri þætti. Þeir þættir sem helst hafa áhrif á þörfina á vörunni í 

miðjuhringnum eru neytendur. Þeir ráða mestu um hvort þeim líki við vöruna og munu þar af 

leiðandi kaupa hana. Samkeppnisaðilar hafa einnig mikil áhrif á þörfina. Varan er 

staðgengilsvara og getur verið erfitt að koma með nýja vöru á markað. Hvað birgja og 

undirverktaka varðar er mikilvægt að gera skriflega samninga við ÍEG og smásöluaðila. 

Ysti hringurinn í hringnum á mynd 3.10 myndar svokallaða PESTLE greiningu. Þetta eru sex 

flokkar og er greiningin gerð til þess að tryggja að tekið sé tillit til allra þátta í ytra umhverfi. 

Hér að neðan eru flokkarnir og undir þeim eru atriði sem gott er að hafa í huga við 

framkvæmd verkefnisins: 

P: Pólitískt umhverfi 

 Í október 2010 var lögð fram þingsályktunartillaga á Alþingi þess efnis að takmarka 

skyldi magn transfitusýra í matvælum (Sif Friðleifsdóttir 2010). Barnamatur Kátra 

kroppa er algjörlega transfitulaus. 

 Í mars 2011 var lögð fram þingsályktunartillaga á Alþingi þess efnis að taka upp 

norræna hollustumerkið, „skráargatið“. Í því felst að vörur sem eru framleiddar á 

Íslandi og falla undir ákveðnar hollustuskilgreiningar megi auðmerkja með 

skráargatinu (Sif Friðleifsdóttir 2011). Kátir kroppar falla undir hollustuskilgreiningar 

skráargatsins og gætu því auðkennt sig með merkinu.  

E: Efnahagslegt umhverfi 

 Miklar gengisbreytingar hafa verið á íslensku krónunni á undanförnum misserum. Í 

þessu tilfelli má líta á gengislækkun hennar jákvæðum augum þar sem framleiðslan 

byggist að mestu leyti á íslensku hráefni og vegna þess að staðgengilsvörurnar eru 

erlendar og hafa því hækkað mikið í verði að undanförnu.  

 Launakostnaður hér á landi er nokkuð hár miðað við launakostnað víða erlendis.  

 Barnamaturinn fellur undir lægri virðisaukaskatta, enda holl matvara.  

S: Samfélagslegt umhverfi (félags- og menningarlegt) 

 Sala á barnamat er nokkuð jöfn ár frá ári. Einhverjar árstíðasveiflur eru þó á barnamat. 

Salan er meiri á sumrin, þá er fólk meira á ferðalögum og ferskt grænmeti er ekki enn 

komið í búðir.  

 Markaðurinn er alltaf í stöðugri endurnýjun þar sem um 5 þús. börn fæðast á ári 

hverju. 

 Hreyfing og hollusta hefur verið ,,í tísku” um nokkurt skeið. Stór hluti fólks virðist 

sækja í vöru sem það telur hollari en aðra.  

 Að undanförnu hafa skyr- og jógúrt drykkir þróast í það að innihalda fremur hreina 

ávexti í stað mikils magns af hvítum sykri. Slík vakning í þjóðfélaginu er til góða.  

   Barnamaturinn er viðkvæm vara. Möguleiki er á aukaverkunum (t.d. magakveisu) hjá 

börnum ef varan fær ekki rétta meðhöndlun. 

T: Tæknilegt umhverfi  

 Mikilvægt er að hafa reyndan aðila í för þegar hefja skal svo viðkvæma framleiðslu 

sem þessa. Mikil þekking er innan ÍEG. Einnig hafa mjög reyndir sérfræðingar hjá 

Matís verið innan handar.  

 Vinnsla á grænmeti er ekki ný af nálinni hér á landi. ÍEG hefur allt sem þarf til 

framleiðslunnar.  

L: Lagalegt umhverfi  

 Búið er að sækja um vörumerkjavernd fyrir vörumerkið Kátir kroppar.  

 ÍEG er nú þegar með starfsleyfi og unnið er eftir þeirra gæðakerfi. Kátir kroppar eru 

með starfsleyfi sem heildsala án lagers. 

 Farið er eftir öllum reglugerðum hvað varðar merkingu matvæla. 

 Evrópusambandið gefur úr reglugerð um innihaldsefni í barnamat. Þar koma fram 

takmarkanir um bætingu aukefna í barnamat. Þar sem hér er einungis um hreint 

grænmeti án allra aukefna þá falla Kátir kroppar undir þá reglugerð.  

E(U): Umhverfið (staðsetning, umhverfi) 

 Hægt er að útvíkka markaðinn og selja vöruna í fleiri löndum.  

 Hægt er að ná góðu sambandi við markaðinn með því að hafa vörukynningar í 

verslunum og kynnast þannig umhverfinu betur.  

 Búast má við innkomu frá samkeppnisaðilum á næstu misserum.  

3.1.3.3 SVÓT greining 

Tafla 3.3 sýnir SVÓT greiningu. Greiningin inniheldur ýmsa styrkleika, veikleika, ógnanir og 

tækifæri í frumkvöðlastarfi sem þessu. 

Tafla 3.3  SVÓT greining (Hvert atriði er auðkennt með upphafsstaf flokka í PESTLE 

greiningunni, sjá flokkun í kafla 3.1.3.2). 

Innri greining Ytri greining 

Styrkleikar: 

Auðvelt aðgengi að sérfræðingum  

Hrein ímynd, hollari og ferskari vara en 

staðgengilsvaran 

Ógnanir: 

E: Óstöðugleiki í efnahagsástandi 

E: Hár launakostnaður hér á landi 

S: Varan er viðkvæm 

E(U): Ný innkoma frá samkeppnisaðilum 

Veikleikar: 

Erfitt að sannfæra eldra fólk um að nota 

barnamat í matseld 

Fyrirtækið er smátt í sniðum halda þarf 

föstum kostnaði í algjöru lágmarki 

Tækifæri: 

P: Transfitusýrubann 

P: Fellur undir norræna skráargatið 

E: Krónan er veik 

E: Lágur virðisaukaskattur 

S: Nokkuð jöfn sala yfir árið 

S: Markhópur í stöðugri endurnýjun 

S: Aukið mæti á íslenskri framleiðslu 

S: Auðvelt að fjölga vörutegundum 

S: Hollusta ”í tísku” 

E(U): Hægt að útvíkka markaðinn og 

selja í fleiri löndum 

 

SVÓT greiningin sýnir að styrkleikarnir og tækifærin eru talsverð. Þar ber helst að nefna að 

varan er hollari og ferskari en staðgengilsvaran, meðal annars fyrir þær sakir að vera ekki 

niðursoðin. Það er einmitt ofarlega í huga nýbakaðra foreldra þegar þeir velja matvæli fyrir 

börn sín. Einnig aukið mæti á íslenskri framleiðslu undanfarið.  

Hvað veikleika og ógnanir varðar þarf kannski einna helst að gæta varkárni ef innkoma 

samkeppnisaðila gerir vart við sig. Það getur þó einnig falið í sér tækifæri því við það gæti 

skapast umræða um íslenskan barnamat sem annars ætti sér ekki stað. Ólíklegt er að gengið 

styrktist það mikið að erlendur barnamatur myndi lækka mikið í verði en þó ber að vera 

viðbúinn því.  

3.1.4 Söluráðar – V-in fjögur 

Vöruþróun og endanleg útfærsla vörunnar tekur gjarnan mikinn tíma og er oft kostnaðarsöm. 

Mikill kostnaður getur þannig falist í framleiðslu og kynningu vörunnar fyrir markhópum. 

Söluráðar eru jafnan taldir fjórir, V–in fjögur. Þeir eru skilgreindir sem vara, verð, vettvangur 

og vegsauki. Skilgreindar eru þær aðgerðir sem einkenna vöru og markaðsaðgerðir í hverjum 

flokki fyrir sig.   

3.1.4.1 Varan 

Varan: Barnamatur er matvæli fyrir ungbörn sem verið er að venja af brjósti og fyrir smábörn 

þegar um er að ræða viðbót við mataræði þeirra og/eða þegar verið er að venja þau á almennt 

fæði (Stjórnartíðindi 2009). Kátir kroppar innihalda einungis grænmeti fyrst um sinn en þróun 

er hafin á tegundum sem einnig innihalda kjöt. Einungis er notað íslenskt hráefni, án allra 

aukefna. Ræktun grænmetisins er vistvæn sem felur í sér áherslu á gæðastýringu og 

eftirlitskerfi, skráningu á uppruna hráefnis, örugga meðferð neysluvatns, sorps og frárennslis 

og að lyf og varnarefni séu í samræmi við viðurkenndar reglur (Sölufélag garðyrkjumanna 

2011).  

Vörulína: Fjórar tegundir af Kátum kroppum eru komnar á markað. Þær eru eftirfarandi: 

Plastdósir, með plastþynnuloki, 180 g: 

 Gulrætur og steinselja 

 Spergilkál og blómkál 

Magnpakkning, plastbakkar með plastþynnuloki, 4x100 g: 

 Gulrætur 

 Rófur 

Til stendur að setja eina nýja vörutegund á markað vorið 2011. Hún myndi þá innihalda 

kjötafurð og grænmeti.  

Gæði: Mikilvægt er að huga vel að gæðum, t.d. gallalausri og ferskri vöru. ÍEG fer eftir sínu 

gæðakerfi við framleiðslu á vörunni. Engu að síður munu Kátir kroppar hefjast handa við að 

innleiða gæðastjórnunarkerfi á þróunartímanum (okt. 2011). Ef gæðin eru mikil eru meiri 

líkur á ánægðum neytendum og varan fær á sig gott orðspor. 

Sölumarkmið og markaðshlutdeild: Markmiðið er að markaðshlutdeild Kátra kroppa verði 

að meðaltali 30% af heildarsölu barnamatar í hverri verslun fyrir sig. Sjá nánar söluáætlun og 

eftirspurnarfspá í kafla 3.1.5. 

3.1.4.2 Verð 

Söluverð: Þar sem varan er staðgengilsvara erlends barnamatar er verðlagning á þeim mat 

notuð til viðmiðunar. Ásættanlegt er að varan verði dýrari en ólífrænn erlendur matur en stefnt 

er að því að hún verði ódýrari en meirihluti lífræns erlends barnamatar. Varan er fyrst og 

fremst markaðssett sem íslensk vara þar sem beitt er framleiðsluaðferðum sem viðheldur 

gæðum vörunnar betur en niðursoðin vara. Með áherslu á gæði og innihald er hægt að 

verðleggja vöruna dýrari en ella. 

Framlegð: ÍEG framleiðir vöruna og markmið þeirra er að framlegð af henni sé 20%. 

Framlegðarmarkmið Kátra kroppa er 35%. 

Afsláttur: Tekið verður þátt í almennum afsláttarkjörum eins og gengur og gerist í verslunum 

og stórmörkuðum. Í sumum tilfellum verður afsláttur auglýstur í bæklingum sem verslunin 

gefur út en einnig með spjaldi í versluninni sjálfri.  

3.1.4.3 Vettvangur 

Dreifileiðir: Mikilvægustu söluaðilar Kátra kroppa eru verslanir og stórmarkaðir. 

Veitingastaðir og kaffihús eru hugsuð sem kynning á vörunni þar sem hún selst þar í litlu 

magni en er aukin þjónusta fyrir gesti. Í kafla 3.1.5.1 má sjá lista yfir smásöluaðila Kátra 

kroppa.  

Innan nokkurra ára verða kannaðar leiðir og forsendur fyrir útflutning. Evrópulönd koma helst 

til greina þar sem löggjöf í Ameríku er mjög ströng og erfið. Lögð verður áhersla á dýr 

markaðssvæði þar sem fólk hefur áhuga á heilbrigðum lífsstíl. Ef til kemur verða bornir 

saman möguleikar á því að frumkvöðlar markaðsseti vöruna sjálfir eða það verði gert í 

samstarfi við heildsala sem þegar flytur út vörur.  

Flutningur: Vöruna þarf að geyma í frysti (við um -20°C) og hefur hún frekar langt 

geymsluþol, eða 6 mánuði. Þetta gerir það að verkum að með góðri birgðastýringu ættu afföll 

að vera lítil. Mikilvægt er að hún fái góða meðferð í flutningi. Allar hitastigsbreytingar hafa 

slæm áhrif á vöruna (t.d. varan fer að hríma) og því þarf að flytja hana með frystibíl. Styttri 

vegalengdir má flytja í hefðbundnum bíl ef varan er í einangruðum kassa. Mikilvægt er að 

varan standi ekki í stofuhita í meira en nokkrar mínútur. Frumkvöðlar hafa annast flutning á 

vörunni í einangruðum kössum. Í framhaldinu munu frumkvöðlar sinna því áfram til kaffi- og 

veitingahúsa en SFG mun dreifa til verslana. 

3.1.4.4 Vegsauki 

Fjallað er um vegsauka í Markaðssetningaráætlun – kynningaráætlun, sjá kafla 3.2. 

3.1.5 Söluáætlun – eftirspurnarspá 

Samkvæmt ráðleggingum Lýðheilsustöðvar er börnum yngri en 6 mánaða ekki ráðlagt að 

neyta annarrar fæðu en brjóstamjólk eða þurrmjólkurblöndu (Geir Gunnlaugsson og Laufey 

Steingrímsdóttir 2009). Eftir 6 mánaða aldur (og í sumum tilfellum fyrr) byrja börn að borða 

barnamat. Í fyrstu eru þetta grautar og maukað grænmeti og ávextir. Í kringum eins árs aldur 

fara börn að borða almenna fæðu að einhverju leyti. Margir halda þó áfram með maukið í 

bland við hefðbundna fæðu. Aðalmarkhópurinn er því börn á aldrinum 6 mán.-2ja ára. Þetta 

spannar 1,5 ár í lífi einstaklings. Þar sem flest börn byrja að borða hefðbundna fæðu einhvern 

tíma á aldrinum 1-2ja ára þá er gert ráð fyrir að meðaltali sé hver einstaklingur 1 ár í 

markhóp. Í markhóp eru því jafnmörg börn og fæðast á ári hverju eða um 5 þús. börn. 

Mannfjöldatölur eru sóttar hjá Hagstofunni (Hagstofa Íslands 2011a) og má sjá í töflu 3.4. 

Tafla 3.4  Fjöldi fæddra lifandi barna á Íslandi. (Hagstofa Íslands 2011a) 

Ár Fjöldi fæddra lifandi barna 

2007 4.560 börn 

2008 4.835 börn  

2009 5.027 börn 

2010 4.907 börn 

 

Erfitt er að áætla hversu stór hliðarmarkhópurinn getur orðið, en í hliðarmarkhóp er fólk sem 

notar barnamatinn sem viðbót í ýmsa rétti. Líklegast er þó að um sé að ræða ungt fólk , fólk á 

miðjum aldri eða jafnvel eldra fólk. Hversu vel næst til þessa fólks fer að stærstum hluta eftir 

markaðssetningu, þ.e. að fólk átti sig á því hvernig hægt er að nota barnamatinn í matseld. 

Mikilvægt er að hafa uppskriftir t.d. á pakkningum og á heimasíðu. Hægt væri að ganga enn 

lengra og kynna rófumauk sem afbragð með slátri fyrir eldra fólk. Gert er ráð fyrir að sala til 

hliðarmarkhóps sé 30% ofan á aðalmarkhóp. 

Gert er ráð fyrir að barn fái 5 máltíðir á dag og í sumum tilfellum litlar millimáltíðir. Einnig er 

gert ráð fyrir að þrjár af þeim séu maukaðir ávextir, grænmeti og kjöt og hinar séu þá 

ungbarnagrautar eða önnur fæða. Ef 5 þúsund börn eru í markhóp og þau borða þrjár máltíðir 

á dag í 365 daga á ári þá eru þetta tæplega 5,5 milljónir skammta á ári.  

Samkvæmt ACNielsen gögnum, sjá mynd 3.3, selst rúmlega 1 milljón skammta á ári eða fyrir 

um 180 milljónir á ári 3. Þetta sýnir að foreldrar kaupa barnamat í 19% tilfella þegar þeir gefa 

börnum sínum mauk að borða. Afgangurinn er þá væntanlega matur sem foreldri útbýr sjálfur. 

Hvert barn fær því að meðaltali rúmlega 18 dósir/krukkur af barnamat í mánuði og borgar 

fyrir það um 3.000 kr.  

Þar sem börn fá tilbúinn barnamat einungis í fimmtungi tilfella ætti að vera svigrúm til að 

auka þetta hlutfall á kostnað heimagerðs barnamatar. Þetta lága hlutfall er að einhverju leyti 

vegna þess að það er ódýrara að mauka sjálfur mat heima en eflaust ekki síður vegna þess að 

fólk telur heimagerðan mat, úr íslensku hráefni, hollari og betri fyrir börnin. Kátir kroppar 

telja sig í sama gæðaflokki og heimagerði maturinn og þar af leiðandi ætti að vera hægt að 

auka hlutfallið.  

Í töflu 3.5 má sjá ýmsar tölulegar upplýsingar um neyslu á barnamat dregnar saman. 

Tafla 3.5  Tölulegar upplýsingar um neyslu á erlendum barnamat. Um er að ræða allar 

tegundir af mauki (þ.e. ekki einungis flokkana fimm). (Unnið útfrá ACNielsen gögnum) 

  

Áætlaður fjöldi barna í aðalmarkhópi 5000 börn 

Áætlaður fjöldi skammta sem hópur neytir á ári 5.500 þús. skammtar/ári 

Fjöldi skammta sem hópur kaupir á ári 1.100 þús. skammtar/ári 

Áætlaður fjöldi skammta sem börn neyta á dag  3 skammtar/barn/dag 

Áætlaður fjöldi skammta sem börn neyta á mánuði 90 skammtur/barn/mánuði 

Fjöldi skammta sem keyptir eru fyrir hvert barn á mánuði 18 skammtar/barn/mánuði 

Hlutfall aðkeypts barnamatar 19% 

Kostnaður foreldra við aðkeyptan barnamat á mánuði 3000 kr./mán 

 

3.1.5.1 Smásala 

Ef litið er á helstu verslanirnar sem selja barnamat þá eru þær 137 talsins eða 13 keðjur. Fjórar 

af þeim eru lágvöruverðskeðjur, þ.e. Bónus, Krónan, Nettó og Fjarðarkaup. Þessar verslanir 

og fjöldi þeirra á höfuðborgarsvæðinu og úti á landi eru: 

 Bónus,  27 verslanir - þar af 9 úti á landi  

 Hagkaup,  10 verslanir - þar af 3 útí á landi 

 Krónan,  12 verslanir - þar af 4 úti á landi 

 Nettó,  7 verslanir - þar af 4 úti á landi 

 Nóatún,  5 verslanir -  engin úti á landi 

 Fjarðarkaup, 1 verslun -  engin úti á landi 

 Þín verslun
4
, 5 verslanir - þar af 3 úti á landi 

 10-11,  23 verslanir - þar af 5 úti á landi 

 11-11,  3 verslanir - þar af 1 úti á landi 

 Samkaup-Úrval, 15 verslanir - þar af 14 úti á landi 

 Samkaup-Strax, 22 verslun - þar af 18 úti á landi 

 Kaskó,  2 verslanir - báðar úti á landi 

 Kjafal,  5 verslanir - allar úti á landi 

 

Ljóst er að magni af seldum barnamat er mjög misskipt milli verslana. Ekki er hægt að nálgast 

slíkar tölur en ætla mætti að salan sé langmest hjá Bónus og hinum lágvöruverðverslununum. 

Tafla 3.6 sýnir hver meðalsala er í hverri verslun, skv. ACNielsen gögnum, ef heildarsölu er 

skipt jafnt niður á verslanirnar, bæði fyrir landið í heild og fyrir höfuðborgarsvæðið.  

Tafla 3.6  Skipting sölu á verslanir. Um er að ræða allar tegundir af erlendu mauki (þ.e. ekki 

einungis flokkana fimm). 

  

Fjöldi verslana á landinu öllu (helstu verslanir) 137 verslanir 

Meðalsala í verslun á landinu öllu 7.765 ein/verslun/ári 

647 ein/verslun/mán. 

22 ein/verslun/dag 

Fjöldi verslana á höfuðborgarsvæðinu 72 verslanir 

Hlutfall barna sem býr á höfuðborgarsvæðinu 67% (Hagstofa Íslands 2011b) 

Fjöldi barna í markhóp á höfuðborgarsvæðinu 3350 

Meðalsala í verslun á höfuðborgarsvæðinu 9.900 ein/verslun/ári 

825 ein/verslun/mán. 

27 ein/verslun/dag 

 

3.1.5.2 Prufusala í Fjarðarkaupum 

Hugmyndin var að hefja einungis sölu í einni verslun á höfuðborgarsvæðinu með fjórar 

bragðtegundir. Ákveðið var að þessi prufusala færi fram í Fjarðarkaupum. Ekki liggja fyrir 

nákvæmar tölur um markaðshlutdeild Fjarðarkaupa en Fjarðarkaupsmenn telja hana vera um 

3,5-4%.  

Árið 2010 seldust um 29,5 þúsund einingar af erlendu mauki í Fjarðarkaupum, þar af var sala 

flokkanna fimm rúmlega 9 þúsund einingar. Ef það er borið saman við heildarsölu á síðasta 

ári í ACNielsen gögnum þá er markaðshlutdeild Fjarðarkaupa 2,8% af heildarsölu mauks 

(3,4% ef litið er á sölu í ÍSK). Ef einungis eru skoðaðir flokkarnir fimm þá er 

markaðshlutdeildin 3,0% (3,2% ef litið er á sölu í ÍSK). Þetta er heldur lægra en búast mátti 

                                                 
4 Melabúðin er innan Þinnar verslunar. 

við. Annaðhvort er markaðshlutdeild Fjarðarkaupa lægri en þeir gera ráð fyrir eða sala á 

barnamat hefur dregist saman milli ára. Líklegt er að báðar skýringarnar eigi við rök að 

styðjast. Einnig er Fjarðarkaup með breiðara vöruúrval en gengur og gerist og því er eðlilegt 

að hlutdeild einstakra tegunda sé lægra en hlutdeild verslunarinnar í heild. Á mynd 3.11 má 

sjá markaðshlutdeild Fjarðarkaupa á barnamat þar sem sölutölur fyrir árið 2010 eru bornar 

saman við síðasta árið í ACNielsen gögnum. Þar sem ekki er um sama tímabil að ræða og sala 

á barnamat hefur verið að dragast saman undanfarin ár er markaðshlutdeild Fjarðarkaupa á 

barnamatarmarkaði áætluð 3,3%. 

 

 

Mynd 3.11  Markaðshlutdeild Fjarðarkaupa á erlendum barnamat (mauki). Sölutölur fyrir 

árið 2010 eru bornar saman við síðasta árið í ACNielsen gögnum. (unnið útfrá ACNielsen 

gögnum og prufusölu í Fjarðarkaupum).  

Prufusalan fór fram í desember 2010 og í janúar og febrúar 2011. Á þeim tíma seldust um 

5.700 einingar af erlendu mauki, þar af um 1.400 einingar af flokkunum fimm. Þetta er heldur 

lægra en búast mátti við útfrá heildartölum Fjarðarkaupa frá 2010. Ekki er ein augljós skýring 

fyrir því, en ástæðurnar geta verið að sala á barnamat sé almennt að dragast saman og að Kátir 

kroppar hafi tekið hluta af sölunni. Þó er ljóst að margir af þeim sem keyptu Káta kroppa á 

prufusölutímabilinu voru viðskiptavinir sem annars hefðu ekki keypt barnamat. Talsverður 

fjöldi eldra fólks keypti vöruna og ætlaði að nota hana við matseld.  

Á prufusölutímabilinu var sala Kátra kroppa 734 einingar
5
. Þetta eru rúm 11% af heildarsölu 

mauks í Fjarðarkaupum á þeim tíma en eðlilegra er að bera það saman við flokkana fimm sem 

gefur markaðshlutdeild uppá 34%. Á mynd 3.12 má sjá sölu á barnamat í Fjarðarkaupum á 

prufusölutímabilinu. 

 

                                                 
5 Fjöldi magnpakkninga hefur verið margfaldaður með tveimur, þar sem gert er ráð fyrir að ein magnpakkning séu tveir 

skammtar. Þrátt fyrir að magnpakkningin sé í raun 4 litlir skammtar þá fæst betri samanburður ef litið er á hana sem tvo 

skammta, t.d. kostar ein magnpakkning álíka og tvær dósir. Það sama var gert fyrir fjórpakkningu erlenda barnamatarins.  

Mynd 3.12  Sala á barnamat í Fjarðarkaupum á prufusölutímabilinu. Markaðshlutdeild Kátra 

kroppa á flokkunum fimm er 34%. 

Tafla 3.7 sýnir sölu einstakra tegunda á prufusölutímabilinu (1.desember 2010 - 28.febrúar 

2011). Salan er mjög jöfn innbyrðis milli tegunda. Því verður beitt þeirri einföldun að jafn 

mikið hafi selst af öllum tegundum.   

Tafla 3.7  Sala einstakra tegunda Kátra kroppa á prufusölutímabilinu. Litið er á eina 

magnpakkningu sem tvær einingar. 

 Seld stykki Seldar einingar 

Gulrætur og steinselja í dós 199 199 

Spergilkál og blómkál í dós 175 175 

Gulrætur í magnpakkningu 86 172 

Rófur í magnpakkningu 94 188 

Samtals  734 

 

3.1.5.3 Ákvörðun á smásöluverði og magni 

Eins og sást í töflu 3.2 þá var meðal smásöluverð á flokkunum fimm 193 kr. á ári 2 og 3 en 

215 kr. á ári 3. Meðalmagn á flokkunum fimm var 163 g bæði á ári 2 og 3 og ári 3.  

Dreifing á söluverði má sjá á mynd 3.13. Ef meðaltal er tekið af söluverðinu er það 243 kr. 

eða 28 kr. hærra en vegna meðaltalið. Ástæðan fyrir þessu er að ódýrar vörur seljast hraðar.  

Mynd 3.13  Söluverð á erlendu mauki, flokkarnir fimm. (Unnið útfrá ACNielsen gögnum). 

Samkvæmt þessum tölum er æskilegt að smásöluverð Kátra kroppa sé á bilinu 200-300 kr. 

Þetta fer þó talsvert eftir því hvort um er að ræða lágvöruverðsverslun eða venjulega verslun.  

Kátir kroppar er staðgengilsvara sem mun vera sig á sama markaði og ofangreindar vörur. 

Markmiðið er að barnamaturinn verði verðlagður á svipuðu verði og innfluttur matur. Ekki 

verður keppst við það að vera ódýrari þar sem megináherslan er á að varan sé íslensk með 

þeim kostum sem það hefur, t.d. betri ræktunarskilyrði (vistvæn ræktun), án allra aukefna o.fl.  

Dósir Kátra kroppa innihalda 180 g. Þetta er 17 g meira magn en meðalmagnið í könnuninni. Í 

prufusölu í Fjarðarkaupum var smásöluverð dósar 255 kr./m.VSK. Íslenskt hráefni er mun 

dýrara en það erlenda og talsverð nýjung að hægt sé að fá íslenskt grænmeti allan ársins hring. 

Það sem vinnur þó á móti barnamat Kátra kroppa er að hann er ekki alveg eins handhægur líkt 

og staðgengilsvörurnar, þ.e. það þarf að affrysta hann, en á móti kemur að hann tapar síður 

gæðum en niðursoðinn matur. 

Magnpakkningar Kátra kroppa innihalda 4x100 g. Hlutfallslega ætti magnpakkningin að kosta 

567 kr./m. VSK en eðlilegt er að hún sé eitthvað ódýrari. Hún kostaði 467 kr./ m. VSK í 

prufusölu í Fjarðarkaupum. Sjá töflu 3.8. 

Viðskiptavinir eru almennt sáttir við vöruverðið. Það virðist vera svigrúm fyrir lítilsháttar 

hækkun gerist þess þörf. 

Tafla 3.8  Smásöluverð Kátra kroppa í prufusölu í Fjarðarkaupum. 

 Verð (m. VSK) Magn 

Smásöluverð dósar í Fjarðarkaupum 255 kr. 180 g 

Smásöluverð magnpakkningar í Fjarðarkaupum 467 kr. 4*100 g 

3.1.5.4 Eftirspurnarspá 

Hér að neðan verður stillt upp eftirspurnarspá miðað við að Kátir kroppar fáist einungis í 

verslunum/kaffihúsum með samtals 4% markaðshlutdeild meðal verslana á smásölumarkaði á 

Íslandi (Fjarðarkaup hefur 3,3% markaðshlutdeild og ásamt henni eru þá aðrar smáar 

verslanir). Í verslunum sem hafa samtals 15% markaðshlutdeild, í verslunum sem hafa 

samtals 30% markaðshlutdeild og í verslunum sem hafa samtals 70% markaðshlutdeild. Gert 

er ráð fyrir 10% aukningu í sölu á milli ára. Mynd 3.14 og mynd 3.15 sýna eftirspurnarspá í 

einingum og ÍSK m.v. þennan mismunandi fjölda verslana sem varan fengist í.   

 

 

Mynd 3.14  Eftirspurnarspá á Kátum kroppum í þús.ein. m.v. að barnamaturinn fáist í 

verslunum sem hafa samtals 4%, 15%, 30% og 70% markaðshlutdeild verslana á 

smásölumarkaði (Unnið útfrá ACNielsen göngum og prufusölu í Fjarðarkaupum). 

Mynd 3.15  Eftirspurnarspá á Kátum kroppum í þús.kr. m.v. að barnamaturinn fáist í 

verslunum sem hafa samtals 4%, 15%, 30% og 70%  markaðshlutdeild verslana á 

smásölumarkaði (Unnið útfrá ACNielsen göngum og prufusölu í Fjarðarkaupum). 

Mynd 3.16 og mynd 3.17 sýna eftirspurnarspár í þús.ein. og í þús.kr. þar sem búið er að gefa 

þær forsendur að 1. janúar 2011 fáist Kátir kroppar í verslunum með samtals 4% 

markaðshlutdeild smásöluverslana á Íslandi, 1. júlí 2011 í verslunum sem samtals hafa 15% 

markaðshlutdeild, 1. janúar 2012 í verslunum sem samtals hafa 30% markaðshlutdeild og 1. 

janúar 2013 í verslunum sem hafa samtals 70% markaðshlutdeild.  

 

 

Mynd 3.16  Samsett eftirspurnarspá í þús.ein. m.v. að 1. jan 2011 fáist Kátir kroppar einungis 

í verslunum með samtals 4% markaðshlutdeild á smásölumarkaði (Fjarðarkaupum og öðrum 

litlum verslunum). 1. júlí 2011 í verslunum með samtals 15% hlutdeild. Verslunum fjölgi svo 

aftur í byrjun árs 2012 og 2013 (Unnið útfrá ACNielsen göngum og prufusölu í 

Fjarðarkaupum). 

703 773 850

2.636 2.899 3.189

5.271 5.799 6.378

12.300
13.530

14.883

0

2.000

4.000

6.000

8.000

10.000

12.000

14.000

16.000

2011 2012 2013

þ
ú

s.
kr

.

Eftirspurnarspá (velta) Kátra kroppa, 
(þús.kr.)

Í verslunum með 4% 
markaðshlutdeild

Í verslunum með 15% 
markaðshlutdeild

Í verslunum með 30% 
markaðshlutdeild

Í verslunum með 70% 
markaðshlutdeild

2
7

29

75

0

10

20

30

40

50

60

70

80

1.jan 2011 (4%) 1.júl 2011 (15%) 1.jan 2012 (30%) 1.jan 2013 (70%)

þ
ú

s.
e

in
.

Eftirspurnarspá (þús.ein.)



40 

 

 

Mynd 3.17  Samsett eftirspurnarspá í þús.kr. m.v. að 1. jan 2011 fáist Kátir kroppar einungis í 

verslunum með samtals 4% markaðshlutdeild á smásölumarkaði (Fjarðarkaupum og öðrum 

litlum verslunum). 1. júlí 2011 í verslunum með samtals 15% hlutdeild. Verslunum fjölgi svo 

aftur í byrjun árs 2012 og 2013 (Unnið útfrá ACNielsen göngum og prufusölu í 

Fjarðarkaupum). 

3.2 Markaðssetningaráætlun – kynningaráætlun 

Kátir kroppar er nýjung á markaði, þ.e. ekki hefur fengist íslenskur barnamatur áður. 

Mikilvægt er að koma með krafti inná markaðinn og huga vel að markaðssetningu til þess að 

eftirspurn verði í samræmi við eftirspurnarspá. Aðaláherslan í kynningar- og auglýsingaefni er 

að varan innihaldi 100% íslenskt hráefni og sé án allra aukefna (þ.e. án sykurs, salts, 

rotvarnarefna eða annarra aukefna). Mikil áhersla er lögð á ferskleika hennar þar sem 

ferskleiki og varðveisla næringarefna viðhelst mun betur í frosnu mauki en í niðursoðnu 

mauki líkt og við þekkjum í hillunum. Í kafla 3.2.1 má sjá verkþætti markaðssetningar.  

3.2.1 Verkáætlun markaðssetningar 

Verkþættir sem tengjast markaðssetningu er skipt í tvo kafla eftir því hvort verkþætti sé lokið 

eða ekki. 

3.2.1.1 Verkþættir sem lokið er 

Verkáætlun þessi fjallar um þá verkþætti sem búið er að ljúka, þ.e. voru framkvæmdir á 

þróunartíma A. Verkþættirnir eru 4 talsins.  

3.2.1.1.1 ACNielsen gögn 

Keyptar voru upplýsingar frá Capacent Gallup um sölu á erlendum barnamat þrjú ár aftur í 

tímann. Þetta eru ACNielsen gögn þar sem Capacent tekur saman heildarsölutölur 

smásöluverslana fyrir hina ýmsu flokka á neytendamarkaði, m.a. barnamat. Þessi verkþáttur 

felur einungis í sér kostnað vegna gagna en ekki vinnu við úrvinnslu hennar enda fellur það 

undir gerð viðskiptaáætlunar, sjá kafla, 5.1.1. 

Þessi verkþáttur kostaði 50 þús.kr. í aðkeyptri vinnu. Sjá tímaáætlun markaðssetningar í kafla 

3.2.2 og kostnaðaráætlun markaðssetningar í kafla 3.2.3. Línur 3.2.1.1.1. 

3.2.1.1.2 Gerð heimasíðu 

Björk Ölversdóttir tölvunarfræðingur sá um uppsetningu á heimasíðu með heimasíðuforritinu 

JOOMLA. Hún kenndi frumkvöðlum á forritið þannig að uppfærsla á heimasíðunni verði 

framvegis í þeirra höndum. Á mynd 3.18 má sjá útlit heimasíðu. 

 

 

Mynd 3.18  Útlit heimasíðu. 

Þessi verkþáttur kostaði 30 þús.kr. í aðkeyptri vinnu. Sjá tímaáætlun markaðssetningar í kafla 

3.2.2 og kostnaðaráætlun markaðssetningar í kafla 3.2.3. Línur 3.2.1.1.2. 

3.2.1.1.3 Gerð Facebooksíðu 

Frumkvöðlar settu upp almenna Facebooksíðu. Á henni eru upplýsingar um vöruna, 

uppskriftir og fleira. Stór hluti tímans fór í myndatöku á réttum. Á mynd 3.19 má sjá útlit 

Facebooksíðu. 

 

 

Mynd 3.19  Útlit Facebooksíðu. 

Þessi verkþáttur tók 30 manntíma, eða 180 þús.kr. Sjá tímaáætlun markaðssetningar í kafla 0 

og kostnaðaráætlun markaðssetningar í kafla 3.2.3. Línur 3.2.1.1.3. 

3.2.1.1.4 Merktur fatnaður 

Útbúnar voru flíspeysur með vörumerki, ætlaðar fyrir frumkvöðla og börn þeirra. Peysurnar 

eru m.a. notaðar í vörukynningum í verslunum. Verkþátturinn felst í peysunum sjálfum og 

merkingum frá Tanna, sjá mynd 3.20. 

 

 

Mynd 3.20  Útlit peysa. 

Þessi verkþáttur kostaði 50 þús.kr. Sjá tímaáætlun markaðssetningar í kafla 3.2.2 og 

kostnaðaráætlun markaðssetningar í kafla 3.2.3. Línur 3.2.1.1.4. 

3.2.1.2 Verkþættir sem er ólokið 

Verkáætlun þessi listar upp þá verkþætti sem ekki er búið að ljúka. Þó hefur verið byrjað á 

flestum þeirra. Verkþættirnir eru 6 talsins.  

3.2.1.2.1 Uppfærsla á heimasíðu 

Á heimasíðunni verða ritaðar fréttir reglulega (a.m.k. á tveggja vikna fresti). Einnig verður 

lagt kapp á að bæta við uppskriftum reglulega þar sem Kátir kroppar eru notaðir í matargerð.  

Undir þessum verkþætti er einnig stofnun og mánaðargjald af léninu www.katirkroppar.is. 

Þessi verkþáttur tók 40 manntíma, eða 240 þús.kr.  

Til viðbótar er gert ráð fyrir 50 manntímum, eða 300 þús.kr.  

Samtals 90 manntímar eða 540 þús.kr.   

Kostnaður vegna léns og mánaðargjalda var 30 þús.kr.  

Sjá tímaáætlun í kafla 3.2.2 og kostnaðaráætlun í kafla 3.2.3. Línur 3.2.1.2.1. 

3.2.1.2.2 Uppfærsla á Facebooksíðu 

Á Facebooksíðunni verða ritaðar fréttir reglulega (a.m.k. á tveggja vikna fresti). Einnig verður 

síðunni deilt meðal vina og annarra notenda. Uppskriftum verður bætt við í samræmi við 

heimasíðu. Þegar hefur verið leitað til vina með að deila síðunni og það verður gert áfram. 

Einnig eru leikir, þar sem heppinn vinur fær verðlaun fyrir að deila síðunni, áhrifarík leið til 

að fá sem flesta til að skoða síðuna.  

Þessi verkþáttur tók 25 manntíma, eða 150 þús.kr.  

Til viðbótar er gert ráð fyrir 45 manntímum, eða 270 þús.kr.  

Samtals 70 manntímar eða 420 þús.kr.   

Sjá tímaáætlun í kafla 3.2.2 og kostnaðaráætlun í kafla 3.2.3. Línur 3.2.1.2.2. 

3.2.1.2.3 Útbúa markaðsefni 

Þessi verkþáttur felur í sér að útbúa markaðsefni líkt og að prenta út plaköt, 

kynningarbæklinga og uppskriftabæklinga.  

Þegar hafa verið gerðir goggar sem notaðir voru sem fyrstu kynningar í verslunum, sjá mynd 

3.21. Stór hluti tímans fór í gerð uppskriftabæklinga þar sem þróa þurfti uppskriftir og prófa. 

Gert er ráð fyrir að nokkrum uppskriftum verði bætt við í september 2011. 

 

 

Mynd 3.21  Mynd af goggi sem notaður var sem kynningarefni. 

Þessi verkþáttur tók 90 manntíma, eða 540 þús.kr.  

Til viðbótar er gert ráð fyrir 10 manntímum, eða 60 þús.kr.  

Samtals 100 manntímar eða 600 þús.kr.   

Kostnaður gogga og annarra plakata var um 105 þús.kr. 

Til viðbótar er gert ráð fyrir að kostnaður vegna markaðsefnis, t.d. prentun verði 40 þús.kr. 

Sjá tímaáætlun í kafla 3.2.2 og kostnaðaráætlun í kafla 3.2.3. Línur 3.2.1.2.3. 

3.2.1.2.4 Samskipti við miðla 

Þessi verkþáttur felur í sér að hafa samband við fjölmiðla til að kynna vöruna. Mikilvægt er 

að nýta eins mikið af ókeypis kynningu og hægt er. Það hefur reynst mjög auðvelt að fá 

umfjöllun í fjölmiðlum. Nær öllum finnst varan einstaklega spennandi og skemmtileg og 

áhugaverð nýjung. Haft var samband við einhverja fjölmiðla en margir höfðu einnig samband 

að fyrra bragði. 

Umfjöllun sem varan hefur fengið (nokkurn veginn í réttri röð): 

 Grein í Fréttatímanum 

 Grein í Fréttablaðinu (Allt blaðinu) 

 Viðtal í Reykjavík síðdegis á Bylgjunni 

 Frétt í kvöldfréttum á RÚV (útvarpsfréttum) 

 Grein í Morgunblaðinu (Heilsufréttum) 

 Kynning þar sem Snorri Magnússon, ungbarnasundkennari dreifði kynningarefni og 

kynnti vöruna fyrir foreldrum 

 Umfjöllun um vöruna á www.eitthvadislenskt.is 

 Umfjöllun um vöruna á www.natura.is 

 Umfjöllun um vöruna á Facebooksíðu Fjallkonubakarísins 

 Kynning á foreldramorgni í Guðríðarkirkju, Kópavogskirkju, Neskirkju, 

Árbæjarkirkju, Fríkirkjunni í Hafnarfirði og Norðlingaskóla 

 Uppskriftabæklingur og frímiði fyrir einni dós í Fjarðarkaup eða Melabúðinni sent til 

foreldra 6-12 mánaða barna í Hafnarfirði, vesturbæ, miðbæ og á Seltjarnarnesi. 

 Kynning á barnahátíð í Krikaskóla undir yfirskriftinni Fjörkálfar og fylgihlutir 

Umfjöllun sem er í vinnslu: 

 Kynning á femin.is 

 Fá heilsugæslustöðvar til að dreifa uppskriftabæklingi í 6 mánaða skoðun 

 Kynningar á foreldramorgnum í fleiri kirkjum og í öðrum foreldrahópum 

 Umfjöllun í Fjarðarpóstinum 

 Umfjöllun í Vesturbæjarblaðinu 

 Kynning hjá Fullfrísk, leikfimi fyrir nýbakaðar mæður 

Þessi verkþáttur tók 80 manntíma, eða 480 þús.kr.  

Til viðbótar er gert ráð fyrir 32 manntímum, eða 192 þús.kr.  

Samtals 112 manntímar eða 672 þús.kr.   

Sjá tímaáætlun í kafla 3.2.2 og kostnaðaráætlun í kafla 3.2.3. Línur 3.2.1.2.4. 

3.2.1.2.5 Kynningar í verslunum 

Þessi verkþáttur felur í sér kynningar á vörunni í verslunum. Kynningar geta verið með 

eftirfarandi hætti: 

 Standandi kynning án kynningarefnis 

 Kynning þar sem útdeilt er goggum, uppskriftarbæklingum eða öðru kynningarefni 

 Kynning þar sem fólki er leyft að smakka barnamatinn. Reynslan hefur sýnt að stærsti 

hluti fólks er tilbúið að smakka jafnvel þótt um barnamat sé að ræða. Mikilvægt er þó 

að leggja áherslu á að þetta sé einungis íslenskt grænmetismauk þar sem ekkert er 

viðbætt. Alltaf eru þó einhverjir sem hræðast þá staðreynd að um barnamat sé að ræða. 

 Kynning þar sem gefið er að smakka á rétti þar sem barnamaturinn er hluti af 

uppistöðunni.  

http://www.eitthvadislenskt.is/
http://www.natura.is/

Gert er ráð fyrir að kynnt verði jafnt og þétt, þó með stærri markaðsherferðum inná milli, t.d. í 

ágúst.  

 

Þessi verkþáttur tók 50 manntíma, eða 300 þús.kr.  

Til viðbótar er gert ráð fyrir 168 manntímum, eða 1.008 þús.kr.  

Samtals 218 manntímar eða 1.308 þús.kr.   

Sjá tímaáætlun í kafla 3.2.2 og kostnaðaráætlun í kafla 3.2.3. Línur 3.2.1.2.5. 

3.2.1.2.6 Gerð auglýsinga 

Ekki hafa verið gerðar auglýsingar af auglýsingastofum eða öðrum fagaðila. Gert er ráð fyrir 

auglýsingagerð í ágúst 2011. Notaðar verða ódýrar leiðir við gerð auglýsinga. Metið verður á 

þeim tíma hvort heppilegt sé að hafa auglýsingar í blöðum, neti, útvarpi eða í sjónvarpi. 

Gert er ráð fyrir að kostnaður vegna auglýsingagerðar sé 70 þús.kr. 

Sjá tímaáætlun í kafla 3.2.2 og kostnaðaráætlun í kafla 3.2.3. Línur 3.2.1.2.6. 

 



 

 

3.2.2      Tímaáætlun markaðssetningar 

Tafla 3.9  Tímaáætlun markaðssetningar. 

Manntími verkþ.

Manntími undirverkþ. Á Ábyrgð

Aðkeypt A Aðkeypt

Verkáætlun markaðssetningar

2011
1. ársfj. 

jan/feb/mar

2. ársfj. 

apr/maí/jún

3. ársfj. 

júl/ágú/sep

4. ársfj. 

okt/nóv/des

1. ársfj. 

jan/feb/mar apr maí jún júl ágú sep okt nóv des Þórdís Aðkeypt

3.2.1. Verkáætlun markaðssetningar

3.2.1.1. Verkþættir sem lokið er

    3.2.1.1.1. ACNielsen könnun A 40 Á A

    3.2.1.1.2. Gerð heimasíðu A A 41 Á A

    3.2.1.1.3. Gerð Facebook síðu 30 klst. 41 Á

    3.2.1.1.4. Merktur fatnaður Sjá kostnaðaráætlun 42 Á A

3.2.1.2. Verkþættir sem eru óloknir

    3.2.1.2.1. Uppfærsla á heimasíðu 20 20 10 5 5 5 5 5 5 5 5 42 Á

    3.2.1.2.2. Uppfærsla á Facebook síðu 10 15 5 5 5 5 5 5 5 5 5 43 Á

    3.2.1.2.3. Útbúa markaðsefni 30 40 20 5 5 43 Á

    3.2.1.2.4. Samskipti við miðla 40 40 8 2 20 2 43 Á

    3.2.1.2.5. Kynningar í verslunum 20 30 16 16 16 16 40 16 16 16 16 44 Á

    3.2.1.2.6. Gerð auglýsinga A 45 Á A

Samtals manntímar á ársfjórðungi (klst) 0 0 30 160 125 39 31 26 26 52 51 26 28 26

Heildarmanntímar á þróunartíma A 315 Heildarmanntímar á þróunartíma B

620

Verkheiti: Kátir kroppar - íslenskur 

barnamatur

Ábyrgðaskipting

Tímaáætlun - ársfjórðungar/mánuðir

Vísun í 

skýrs lu 

(bls .)

Ve
rk

þæ
tt

ir
 s

em
 lo

ki
ð 

er

2010 2011

ÞRÓUNARTÍMI A ÞRÓUNARTÍMI B

Ve
rk

þæ
tt

ir
 s

em
 e

r 
ól

ok
ið

305

Heimldarmanntímar á þróunartíma:

3.2.3 Kostnaðaráætlun markaðssetningar 

Tafla 3.10  Kostnaðaráætlun markaðssetningar. 

Kostnaður verkþáttar Kostnaður aðkeypts

Kostnaður undirverkþáttar Annar kostnaður, t.d. hlutir

Kostnaðaráætlun markaðssetningar

2011
1. ársfj. 

jan/feb/mar

2. ársfj. 

apr/maí/jún

3. ársfj. 

júl/ágú/sep

4. ársfj. 

okt/nóv/des

1. ársfj. 

jan/feb/mar apr maí jún júl ágú sep okt nóv des

3.2.1. Verkáætlun markaðssetningar

3.2.1.1. Verkþættir sem lokið er

    3.2.1.1.1. ACNielsen könnun 50 þús.kr. 40 50

    3.2.1.1.2. Gerð heimasíðu 20 10 41 30

    3.2.1.1.3. Gerð Facebook síðu 180 41 180

    3.2.1.1.4. Merktur fatnaður 50 42 50

3.2.1.2. Verkþættir sem eru óloknir

    3.2.1.2.1. Uppfærsla á heimasíðu 120 120 60 30 30 30 30 30 30 30 30 42 582

20 10 30

    3.2.1.2.2. Uppfærsla á Facebook síðu 60 90 30 30 30 30 30 30 30 30 30 43 463

    3.2.1.2.3. Útbúa markaðsefni 180 240 120 30 30 43 600

70 35 20 20 145

    3.2.1.2.4. Samskipti við miðla 240 240 48 12 120 12 43 715

    3.2.1.2.5. Kynningar í verslunum 120 180 96 96 96 96 240 96 96 96 96 44 1.352

    3.2.1.2.6. Gerð auglýsinga 70 45 70

Samtals manntímar á ársfjórðungi (klst) 0 50 200 1100 805 234 206 156 156 382 326 156 168 156 3.892 150 225

Heildarkostnaður á þróunartíma A 2.155 Heildarkostnaður á þróunartíma B

Heimldarmanntímar á þróunartíma (þús.kr.):

Verkheiti: Kátir kroppar - íslenskur 

barnamatur

Kostnaðaráætlun - ársfjórðungar/mánuðir

Vísun í 

skýrs lu 

(bls .)

Kostnaður 
(fólginn í 

manntíma)

ÞRÓUNARTÍMI B

Ve
rk

þæ
tt

ir
 s

em
 e

r 
ól

ok
ið

1.940

4.095

Kostnaður 
(aðkeypt)

Kostnaður 
(annað, t.d. 

hlutir)

Ve
rk

þæ
tt

ir
 s

em
 lo

ki
ð 

er

2010 2011

ÞRÓUNARTÍMI A

4 Tæknileg útfærsla – þróun og 
framleiðsla 

Tæknileg útfærsla skiptist í verkáætlun, tímaáætlun og kostnaðaráætlun. Fyrri hluti 

áætlananna eru verkþættir sem lokið er og seinni hlutinn eru verkþættir sem er ólokið. 

Verkþættir sem lokið er eru verkþættir sem framkvæmdir voru á tímabilinu 2010 - 1.apríl 

2011 (þróunartímabil A). Verkþættir sem er ólokið eru verkþættir sem verður byrjað á eftir 

1.apríl 2011 (þróunartímabil B). Einnig verkþættir sem byrjað var á þróunartíma A en verður 

haldið áfram með á þróunartíma B. Rekstartímabilið skarast á við þróunartímabil þar sem 

varan er þegar komin í framleiðslu. Rekstrartímabilið spannar þriggja ára tímabil sem er í 

samræmi við það rekstrarlíkan sem notast var við (Nýsköpunarmiðstöð Íslands). Á mynd 4.1 

má sjá tímaás verkefnisins. 

2010 2011 2012 2013
1.apríl

Þróunartímabil A Þróunartímabil B

Rekstrartímabil

 

Mynd 4.1  Tímaás verkefnis. 

4.1 Verkáætlun tæknilegrar útfærslu 

Verkáætlun tæknilegrar útfærslu er skipt upp í verkþætti sem lokið er og verkþætti sem er 

ólokið, líkt og áður sagði. 

4.1.1 Verkþættir sem lokið er 

Verkáætlun þessi listar upp þá verkþætti sem búið er að ljúka, þ.e. voru framkvæmdir á 

þróunartíma A. Verkþættirnir eru 11 talsins. 

4.1.1.1 Hönnun uppskrifta 

 Þessi verkþáttur felur í sér að hanna og prófa uppskriftir, m.a. að prófa þær á börnum.  

Fljótlega eftir að hugmynd fékkst var hafist handa við að þróa uppskriftir í heimaeldhúsi. 

Uppskriftir af barnamat eru mjög einfaldar í eðli sínu, sérstaklega þegar um er að ræða mat 

fyrir ungbörn sem eru nýfarin að borða.  

Ákveðið var að hafa fyrstu tegundirnar einfaldar þannig að þær myndu henta börnum sem 

væru nýbyrjuð að borða (6 mán.). Ákveðið var að hafa þær fjórar talsins í tveimur tegundum 

af umbúðum. Mikill áhugi var að hafa kartöflur í a.m.k. einni tegund en þar sem þær innihalda 

mikla sterkju var áferð þeirra svampkennd og hentaði því illa. Kartöflur gætu komið til greina 

í blönduðum réttum.  

Fjórar fyrstu tegundirnar sem fóru á markað voru: 

o Tegund 1: Gulrætur (98,5%) og steinselja (1,5%) í 180 g dós  

o Tegund 2: Spergilkál (50%) og blómkál (50%) í 180 g dós 

o Tegund 3: Gulrætur (100%) í 400 g magnpakkningu 

o Tegund 4: Rófur (100%) í 400 g magnpakkningu 

Hráefni í prufur fékkst endurgjaldslaust hjá SFG. 

Þessi verkþáttur tók um 40 manntíma, eða 240 þús.kr. Sjá tímaáætlun í kafla 4.1.3 og 

kostnaðaráætlun í kafla 4.1.4. Línur 4.1.1.1. 

4.1.1.2 Skynmat, örveru- og efnamælingar 

 Þessi verkþáttur felur í sér að gera: 

o Skynmat   

o Örverumælingar 

o Efnamælingar  

Örveru- og efnamælingar voru framkvæmdar af Matís.  

Skynmat: Skynmat var framkvæmt af framleiðendum sjálfum. Það var gert á u.þ.b. tveggja 

vikna fresti frá framleiðslu. Skynmatið er helsti áhrifavaldurinn hvað varðar ákvörðun á 

geymsluþoli. Þar er tekið tillit til bragðs, lyktar, áferðar og litar. Vænst er til þess að allar 

tegundir hafi geymsluþol sem nemur 6 mánuðum. Það er almennur geymslutími á frosnu 

grænmeti. Ekki voru gerðar nákvæmar skráningar í skynmati þar sem engin frávik urðu. 

Hugsanlegt er í framtíðinni að hægt væri að lengja geymsluþolið en þá er mikilvægt að fylla 

út eyðublöð við gerð skynmats sem m.a. er hægt að nálgast hjá Matís.  

Örverumælingar: Örverumælingar voru gerðar til að kanna framleiðsluferlið, þ.e. hvort það 

hafi verið unnið á sæmandi hátt. Örverumælingar voru gerðar á prufum úr 

prufuframleiðslunni á Höfn. Einnig á prufum sem voru framleiddar af ÍEG, fáeinum 

mánuðum fyrir fyrstu framleiðslu. Fjölgun örvera í frysti er hverfandi og því þótti ekki ástæða 

til að gera örverumælingar á nokkurra mánaða gamalli vöru. Það væri hins vegar áhugavert að 

gera síðar, sérstaklega ef lengja á geymsluþolið. 

Efnamælingar: Ekki þarf að gera efnamælingar á vörunni. Notast verður við 

næringarupplýsingar úr ISGEM gagnagrunninum á vegum Matís og Lýðheilsustöðvar (Matra 

og Lýðheilsustöð 2003).  

Mynd 4.2 sýnir ferli fyrir ákvörðun á geymsluþoli. Skynmat gaf til kynna að varan hefur 6 

mánaða geymsluþol og jafnvel lengra. Ef sóst er eftir því að lengja geymsluþolið er mikilvægt 

að fara eftir öllu ferlinu. 

Örverumælingar af sýni 

sem hefur verið affryst í 

2 daga (framkv. af 

Matís)

Ákvarða geymsluþol

[Ef lítil sem engin breyting í 

skynmati. Eftir 2 vikur]

[Ef breytingar í skynmati eða 6 

mánuðir liðnir frá framleiðslu]

Fullunnin vara í 

frystigeymslu við -18°C

Skynmat

Överumælingar, að 

lágmarki 2 sýni (framkv. 

af Matís)

[Ef langt undir 

viðmiðunarmörkum og skynmat 

kom vel út. Geyma í fleiri daga]

[Ef vara yfir eða í kringum 

viðmiðurnarmörk eða skynmat 

kom illa út]

 

Mynd 4.2  Ferli fyrir ákvörðun á geymsluþoli. 

Áætlað er að þessi verkþáttur taki 40 manntíma, eða 240 þús.kr. Kostnaður vegna 

örverumælinga Matís var um 120 þús.kr. Sjá tímaáætlun í kafla 4.1.3 og kostnaðaráætlun í 

kafla 4.1.4. Línur 4.1.1.2. 

4.1.1.3 Val á innihaldi (hráefni) 

 Þessi verkþáttur felur í sér val á innihaldi og samningagerð við birgja hráefnis. 

Í samræmi við helstu markmið framleiðslunnar verður einungis notað íslenskt hráefni. Fyrst 

um sinn verður grænmeti eina uppistaðan en síðar má hugsa sér að nota kjöt, fisk, bláber, 

jarðarber, bankabygg, íslenskar jurtir o.fl. 

Fáar grænmetistegundir er hægt að fá allan ársins hring. Rófur, kartöflur og steinselja eru þó 

undanskilin þar sem hægt er að nálgast það allt árið. Þetta er heppilegt grænmeti til 

barnamatarframleiðslu. Gulrætur eru einnig mjög vinsælar og hægt er að fá þær stóran hluta 

ársins. Aðrar heppilegar tegundir eins og spergilkál og blómkál er hægt að fá 4 mánuði ársins. 

Með geymsluþol uppá 6 mánuði ætti að vera hægt að bjóða uppá þær tegundir 10 mánuði 

ársins og lengur með djúpfrystingu hráefnis.  

Allt innihald kemur frá viðurkenndum birgjum. Í Reykjavík er Sölufélag garðyrkjumanna 

(SFG) heildsali fyrir flestalla garðyrkjubændur á landinu. Álagningu Sölufélagsins er haldið í 

algjöru lágmarki eða um 8%. 

Þegar er búið að semja við SFG þannig að þeir munu útvega allt grænmeti sem þarf til 

framleiðslunnar. 

Þessi verkþáttur tók um 20 manntíma, eða 120 þús.kr. Sjá tímaáætlun í kafla 4.1.3 og 

kostnaðaráætlun í kafla 4.1.4. Línur 4.1.1.3. 

4.1.1.4 Val á aðstöðu 

 Þessi verkþáttur felur í sér að bera saman mismunandi aðstöðu sem í boði er. 

Í upphafi verkefnisins þótti heppilegast að nýta sér aðstöðu Matarsmiðju Matís á Höfn í 

Hornafirði. Þótt það sé talsvert langt að fara þá er aðstaðan ódýr, eða aðeins 15 þús.kr. 

sólarhringurinn með öllum búnaði. Á staðnum er leiðbeinandi sem hefur reynslu af 

verkefnum sem þessu. Til að byrja með hefði verið hægt að framleiða þar í lotum. 

Við fyrstu sýn kom eftirfarandi til greina hvað varðar aðstöðu: 

o Framleiða í lotum á Höfn. 

o Leigja aðstöðu á Höfuðborgarsvæðinu þar sem tækjabúnaður er til staðar, t.d. 

SFG, eða sambærilegt. 

o Leigja aðstöðu úti á landi þar sem tækjabúnaður er til staðar, t.d. á Seljavöllum 

í Hornafirði, á Akranesi eða sambærilegt. 

o Leigja húsnæði á höfuðborgarsvæðinu og kaupa þau tæki sem þarf til. 

o Kaupa húsnæði á Höfuðborgarsvæðinu og kaupa þau tæki sem þarf til.  

o Fá aðila til að framleiða vöruna í verktöku. 

Eftir talsverðar vangaveltur og útreikninga varð síðasti kosturinn fyrir valinu. ÍEG, dótturfélag 

SFG, mun annast alla framleiðsluna í verktöku. ÍEG og SFG eru bæði til húsa í Búðarvogi í 

Reykjavík. ÍEG útvegar jafnframt umbúðir (að undanskildum umbúðamiðum) og skilar 

vörunni fullfrágenginni í pappakössum (55 dósir í pappakassa og 21 magnpakkning í 

samskonar pappakassa). 

Þessi verkþáttur tók 40 manntíma, eða 240 þús.kr. Sjá tímaáætlun í kafla 4.1.3 og 

kostnaðaráætlun í kafla 4.1.4. Línur 4.1.1.4. 

4.1.1.5 Val á framleiðslutækjum 

 Þessi verkþáttur felur í sér að afla upplýsinga um tæki og tól sem þarf til 

framleiðslunnar. 

Sá tækjabúnaður sem þarf, og jafnframt er til staðar hjá ÍEG og var einnig á Höfn, er: 

o Gufupottur/gufuofn 

o Farsvél 

o Vinnsluborð 

o Kælir 

o Frystir 

o Hreinlætisbúnaður, þ.e. slanga og vaskar. 

o Ýmis smááhöld, þ.e. hnífar, flysjarar o.fl. 

o Pökkunarbúnaður (ekki á Höfn) 

Þessi verkþáttur tók 14 manntíma, eða 84 þús.kr. Sjá tímaáætlun í kafla 4.1.3 og 

kostnaðaráætlun í kafla 4.1.4. Línur 4.1.1.5. 

4.1.1.6 Útbúa ferli fyrir framleiðslu 

 Þessi verkþáttur felur í sér að setja upp ferli fyrir framleiðsluna og prófa þau á fyrstu 

framleiðslum. 

Frumkvöðlar tóku þátt í framleiðsluferlinu með ÍEG bæði í prufum og fyrstu framleiðslu. Þeir 

tóku m.a. þátt í suðunni, försuninni, pökkuninni o.fl. Stór hluti þessa verkþáttar er því að taka 

þátt í framleiðslunni með það að markmiði að læra inná ferlið og þróa það enn frekar.  

Á mynd 4.3 má sjá heildarferli framleiðslunnar. Græni liturinn þýðir að sá hluti ferlisins er 

meðal viðkvæmur, gulur þýðir viðkvæmur og rauður mjög viðkvæmur. Hitastigið sem er 

tilgreint er lofthiti í rýminu, æskilegt er að hitinn fari ekki yfir uppgefinn hita. Einnig er gert 

ráð fyrir að verkþáttur taki ekki meiri tíma en gefinn er upp.  

 

Hráefni (grænmeti) 

kemur inn, það er 

flysjað, skorið og 

skemmdir fjarlægðar 

við 18°C í 60 mín

Fyrst við a.m.k. 

18°C í 12 klst.

Hráefni sprautað í 

magnpakkningu við 

18°C í 30 mín

Hráefni soðið í 

gufuofni í 1-10 mín 

(eftir hráefni)

Pökkun í kassa við 

18°C í 15 mín

Dreifing sem 

frystivara við -18°C 

Frystigeymsla við -

18°C í 0-5 mán

Kæligeymsla við 

4°C

Hráefni sprautað í 

dósir við 18°C í 30 

mín

[Ef geyma á í 

meira en 1 klst]

[Ef nota á innan  

1 klst]

Hráefni maukað í  

farsvél við 18°C í 15 

mín

[Ef hráefni 

fullsoðið]

[Ef hráefni ekki 

fullsoðið]

 

 Mynd 4.3  Heildarferli framleiðslu. 

Þessi verkþáttur tók um 120 manntíma, eða 720 þús.kr. Sjá tímaáætlun í kafla 4.1.3 og 

kostnaðaráætlun í kafla 4.1.4. Línur 4.1.1.6. 

4.1.1.7 Val á umbúðum 

 Þessi verkþáttur felur í sér að velja umbúðir og prófa þær. 

Það sem þarf að hafa í huga við val á umbúðum er að þær þurfa að þola frost í allt að 6 

mánuði og gott er að þær þoli örbylgju. Einnig þarf að huga að þeim tækjabúnaði sem 

umbúðirnar krefjast.  

Annað sem þarf að huga að er að umbúðirnar séu nánast algjörlega loftþéttar og að þær opnist 

ekki auðveldlega. Neytendur vilja síður umbúðir fyrir svo viðkvæma vöru að hægt sé að opna 

þær í versluninni. Það myndi auka líkur á krossmengun og fleiru óæskilegu. Til þess að 

neytandinn sjái innihaldið er mikilvægt að umbúðir séu að hluta eða öllu leyti gegnsæjar.  

Með tilliti til ofangreindra þátta eru plastumbúðir hentugastar. Glerumbúðir eru 

kostnaðarsamar og þola illa frost. Pappaumbúðir eru í flestum tilfellum ekki nægjanlega 

þéttar. Ekki verður gerð krafa um að umbúðir séu íslenskar, það sem ræður framar því er 

gæði, hentugleiki umbúða og verð. Það er þó kostur ef þær eru framleiddar á Íslandi frekar en 

innfluttar. Það sem vinnur þá á móti plastumbúðum yfirhöfuð er að talið er að efni í þeim geti 

smitast út í matvælin, sérstaklega þegar hann er hitaður í örbylgju. Barnamaturinn inniheldur 

þó nánast enga fitu og þar að leiðandi hitna umbúðirnar minna en ella. Áhugavert væri fyrir 

Káta kroppa að kanna eiginleika plastefna og jafnvel gera rannsókn á hvort breyting verði á 

efnainnihaldi eftir hitun.  

Rétt val á umbúðum skiptir miklu máli því það hefur m.a. áhrif á endanlegt verð vörunnar. 

Einnig er mikilvægt að um sniðuga lausn í magnpakkningum sé að ræða. Of kostnaðarsamt er 

að raða dýrum dósum í kippur og er því talið mikilvægt að vera með tvær tegundir af 

umbúðum. Aðra sem er seld í stykkjum og er handhæg lausn og hin sem er seld í magni og er 

meira hugsuð sem ódýr lausn.  

Þær tvær tegundir af umbúðum sem urðu fyrir valinu eru: 

Dósir: Plastdósir (PP) sem SFG flytur inn. Þeim er lokað með plastfilmu líkt og jógúrtdósir 

og auðvelt að opna með einu handtaki. Þær taka 180 g en hafa svigrúm þannig að fólk geti 

auðveldlega hrært uppí maukinu. Á þær eru límdir miðar með nauðsynlegum upplýsingum. 

Dósir munu innihalda blandaða máltíð og því er skammturinn hugsaður fyrir aðeins eldri 

börn, t.d. 8mán+ en einnig fyrir yngri börn. Mynd 4.4 sýnir útlit dósa. 

 

 

Mynd 4.4  Útlit dósa. 

Magnpakkning: Plastbakkar sem mótast við pökkun í pökkunarvél ÍEG. Þeir innsiglast með 

plastfilmu. Um er að ræða 4 hólf, 100 g hvert. Ónotað loftrúm er í hverju hólfi en 

kostnaðarsamt er að kaupa minna mót. Þetta er ekki talið koma niður á vörunni, en ef mótin 

væru minni tæki varan minna pláss í verslunum og í frystiskáp neytandans. Klippa þarf 

einingar í sundur með skærum og einnig þarf að klippa eða skera plástfilmuna af til að opna 

hverja einingu. Plástbakkarnir mega ekki fara í örbylgjuofn og því þarf að setja maukið á disk 

og svo að affrysta það eða láta það affrystast í ísskáp í nokkrar klst. Þessar umbúðir eru 

hentugar fyrir matargerð. Mynd 4.5 sýnir útlit magnpakkninga. 

 

 

Mynd 4.5  Útlit magnpakkningar. 

Mjög mikill tími fór í val á umbúðum og var haft samband við fjöldann allan af birgjum, m.a. 

Sigurplast, Plastprent, Borgarplast o.fl. Það kom verulega á óvart hvað erfitt er að finna 

hentugar umbúðir og hvað möguleikar í bökunarvélum er lítill hér á landi. Því fór talsvert 

meiri tími í þennan verkþátt en búast mátti við. 

Umbúðir sem voru notaðar í forprófun og prufur fengust endurgjaldslaust.  

Þessi verkþáttur tók 150 manntíma. Þetta gera 900 þús. kr. Sjá tímaáætlun í kafla 4.1.3 og 

kostnaðaráætlun í kafla 4.1.4. Línur 4.1.1.7. 

4.1.1.8 Gerð vörumerkis og umbúðamerkinga 

 Þessi verkþáttur felur í sér að: 

o Útbúa texta á umbúðamiða 

o Hanna vörumerki (e. log) 

o Hanna umbúðamiða, bæði á dósir og poka 

o Yfirlestur umbúðamiða 

o Semja við birgja um prentunar á miðum 

Vörumerki og umbúðamiðar voru hannaðir af Júlíu Hvanndal, 3ja árs nema í grafískri hönnun 

í Listaháskóla Íslands. Ásprent á Akureyri annaðist prentun miða.  

Vörumerki: Hugmyndin að vörumerkinu var mynd af sól eins og teiknuð af barni. Lagt var 

upp með að litir vörumerkisins væru gulur, rauður, grænn og blár. Mynd 4.6 sýnir útlit 

vörumerkis.  

. 

Mynd 4.6  Útlit vörumerkis. 

Umbúðamiðar: Á dósum er bæði umbúðamiði á loki og að framanverðu. Á magnpakkningu 

er umbúðamiði á plastfilmunni (loki) sem nær yfir allar einingarnar fjórar en þó er miðinn 

hólfaður eftir einingum. Mynd 4.7, mynd 4.8 og mynd 4.9 sýna útlit umbúðamiða. 

 

 

 

Mynd 4.7  Umbúðamiðar dósa. 

Mynd 4.8  Umbúðamiðar magnpakkningar (Gulrótar). 

Mynd 4.9  Umbúðamiðar magnpakkningar (Rófa). 

Mjög mikill tími fór í að útbúa texta á umbúðamiða og lesa hann yfir eftir að hönnuður setti 

hann upp. Nokkuð greiðlega gekk að gera samning við birgja.  

Þessi verkþáttur tók 110 manntíma, eða 660 þús.kr. Aðkeypt vinna frá hönnuði var 200 þús. 

kr. í þremur greiðslum. Sjá tímaáætlun í kafla 4.1.3 og kostnaðaráætlun í kafla 4.1.4. Línur 

4.1.1.8. 

4.1.1.9 Prufuframleiðslur 

 Þessi verkþáttur felur í sér prufuframleiðslu sem framleidd var á Höfn þann 29. mars 

2010 og fyrstu framleiðslulotu sem ÍEG framleiddi dagana 23. nóv., 25. nóv., 2. des. 

og 3. des. 2010. Framleiðslulota ÍEG var fyrir prufusölu í Fjarðarkaupum. 

Verkþátturinn skiptist í: 

o Vinna við prufuframleiðslu á Höfn 

o Akstur til og frá Höfn 

o Aðstaða á Höfn 

o Gisting á Höfn 

o Hráefni, umbúðir og annað tilfallandi fyrir vinnu á Höfn 

o Vinna við framleiðslu hjá ÍEG 

o Aðkeypt vinna ÍEA, vinna, hráefni, umbúðir 

o Prentun og uppsetning á miðum fyrir framleiðslu hjá ÍEG 

o Annað sem féll til við framleiðslu hjá ÍEG, t.d. frauðkassar o.fl. 

Höfn: Haldið var til Hafnar í Hornafirði þann 20. mars 2010. Á Höfn er Matarsmiðja Matís 

með tilraunaframleiðslusal með fullkomnum tækjabúnaði. Slíkan sal er ekki að finna á 

höfuðborgarsvæðinu með jafn góðu aðgengi. Framleiddar voru prufur af 8 tegundum af 

grænmetismauki. Allar komu vel út nema kartöflur sem voru svampkenndar. Sýni voru send í 

örverumælingar hjá Matís í Reykjavík, sjá kafla 4.1.1.2.  

ÍEG: Í fyrstu framleiðslulotu voru framleiddar allar tegundirnar fjórar. Framleiddar voru um 

200 einingar af Rófum í magnpakkningu, 300 einingar af Gulrótum í magnpakkningu, 1000 

dósir af Gulrótum og steinselju og 1200 dósir af Spergilkáli og blómkáli.  

Þessi verkþáttur tók 230 manntíma, eða 1.380 þús.kr. Aðkeypt vinna frá ÍEG var 250 þús.kr. 

Annar kostnaður var 322 þús.kr., þar sem uppsetning og prentun á umbúðamiðum vóg þyngst. 

Sjá tímaáætlun í kafla 4.1.3 og kostnaðaráætlun í kafla 4.1.4. Línur 4.1.1.9. 

4.1.1.10 Sækja um vörumerkjavernd 

 Þessi verkþáttur felur í sér að sækja um vörumerkjavernd. 

Sótt var um vörumerkjavernd fyrir vörumerkið hjá Einkaleyfastofu og fékkst það samþykkt.  

Þessi verkþáttur tók 8 manntíma, eða 48 þús.kr. Kostnaður vörumerkjaverndar var um 15 þús. 

kr. Sjá tímaáætlun í kafla 4.1.3 og kostnaðaráætlun í kafla 4.1.4. Línur 4.1.1.10. 

4.1.2 Verkþættir sem er ólokið 

Verkáætlun þessi nær yfir þá verkþætti sem ekki er búið að ljúka. Þeir verða framkvæmdir á 

þróunartíma B en byrjað var á flestum þeirra á þróunartíma A. Verkþættirnir eru 7 talsins. 

4.1.2.1 Lög og reglur 

 Þessi verkþáttur felur í sér að: 

o Kynna sér reglur og sækja um starfsleyfi 

o Kynna sér lög og reglur sem tengjast framleiðslu á matvælum 

o Fá starfsleyfi 

o Stofnun einkahlutafélags 

Starfsleyfi: Þegar notuð er aðstaða sem hefur verið tekin út, líkt og á Höfn og hjá ÍEG, þarf 

ekki að sækja um starfsleyfi vegna aðstöðu eða framleiðslunnar. Hins vegar þarf að sækja um 

starfsleyfi vegna heildsölu án lagers. Það var gert hjá Heilbrigðiseftirliti Reykjavíkur og 

fékkst samþykkt. Sjá viðauka C.  

Lög og reglur: Þau lög og reglur sem þarf að taka tillit til í matvælaframleiðslu sem þessari 

snúa hvað helst að merkingu matvæla. Reglugerðirnar eru eftirfarandi: 

503/2005 Reglugerð um merkingu matvæla 

708/2009 Reglugerð um barnamat fyrir ungbörn og smábörn 

410/2009 Reglugerð um merkingu næringargildis matvæla 

 

Stofnun einkahlutafélags: Nú er reksturinn á kennitölu Þórdísar Jóhannsdóttur. Stefnt er að 

stofnun einkahlutafélags í apríl 2011. Búið er að fylla út nauðsynlega pappíra. 

Framkvæmdastjóri verður Þórdís Jóhannsdóttir og stjórnarformaður Guðrún Stefánsdóttir. 

Skoðunarmenn verða Jóhann Már Hektorsson og Stefán Albertsson.  

 

Þessi verkþáttur tók um 65 manntíma, eða 390 þús.kr 

Til viðbótar er gert ráð fyrir 15 manntímum, eða 90 þús.kr.  

Samtals 80 manntímar eða 480 þús.kr. 

Kostnaður vegna starfsleyfis er 20 þús. kr. Stofnun einkahlutafélags kostar 120 þús.kr. Sjá 

tímaáætlun í kafla 4.1.3 og kostnaðaráætlun í kafla 4.1.4. Línur 4.1.2.1. 

4.1.2.2 Val og uppsetning á hugbúnaði 

 Þessi verkþáttur felur í sér: 

o Uppsetningu á hugbúnaði (Excel) 

o Val og uppsetningu á sérhæfðari hugbúnaði 

Til að byrja með verður einungis notast við mjög einfaldan hugbúnað. Excel verður notað til 

að halda utan um bókhald, birgðastjórnun og fleira.  

Skoðaðir verða möguleikar á bókhaldsforritum og öðrum hugbúnaði sem gæti verið 

heppilegur. Það verður skoðað síðla árs 2011. 

Þessi verkþáttur tók 45 manntíma, eða 270 þús.kr.  

Til viðbótar er gert ráð fyrir 40 manntímum, eða 240 þús.kr.  

Samtals 85 manntímar eða 510 þús.kr. 

Sjá tímaáætlun í kafla 4.1.3 og kostnaðaráætlun í kafla 4.1.4. Línur 4.1.2.2. 

4.1.2.3 Dreifing og þjónusta við smásala 

 Þessi verkþáttur felur í sér: 

o Útvega strikamerki 

o Útvega smásöluaðila 

o Ákvarða hvernig dreifingu er háttað 

Strikamerki: Strikamerki fékkst hjá GS1 Ísland. Úthlutað var 10 strikamerkjum sem er 

grunnpakki GS1. Í fyrstu var fyrir mistök sama strikamerki á gulrótum í magnpakkningu og 

rófum í magnpakkningu. Því var nauðsynlegt að hafa þessar tegundir á sama verðinu sem 

reyndar var vel raunhæft. Í annarri prentun umbúðamiða verður þetta lagað.  

Smásala: Búið er að gera samninga við fjóra smásöluaðila um að taka vöruna í sölu. Þrátt fyrir 

að ekki sé hægt að nálgast nákvæmar upplýsingar um markaðshlutdeild verslana þá liggur 

ljóst fyrir að lágvöruverðverslanirnar (t.d. Bónus og Krónan) eru með gríðarlega stóra 

markaðshlutdeild, sérstaklega hjá fjölskyldufólki með ung börn. Það kom þó á daginn að 

verslanir voru mjög jákvæðar að taka vöruna í sölu, fannst þetta mjög spennandi nýjung sem 

þeir vildu í flestum tilfellum selja í sinni verslun/veitingastað. 

Fjarðarkaup er skilgreind sem lágvöruverðsverslun og með eina hæstu markaðshlutdeild á 

Íslandi ef bornar eru saman einstakar verslanir (ekki keðjur). Almennt eru Fjarðarkaupsmenn 

mjög jákvæðir fyrir því að taka inn til sín nýjar íslenskar vörur. Barnamaturinn var þar ekki 

undanskilinn enda tóku þeir vörunni opnum örmum. Því var ákveðið að hefja prufusölu í 

Fjarðarkaupum. Varan er staðsett á tveimur stöðum í versluninni, í frysti við grænmetið og í 

frysti í lífrænu deildinni. Það virðist sem svo að foreldrar eigi eftir að venjast staðsetningunni 

þar sem heyrst hefur að fólk eigi erfitt með að finna vöruna. Heppilegt hefði verið að vera 

með frystiskáp í barnamatarrekkanum. Það var prófað í nokkrar vikur í einu hverju sinni og 

jók söluna svo um munaði. 

Þær verslanir sem varan er í sölu hjá (í þeirri röð sem hún fór í sölu): 

o Fjarðarkaup 

o Melabúðin 

Þeir veitingastaðir sem varan er í sölu hjá (í þeirri röð sem hún fór í sölu): 

o Fjallkonubakarí, fjölskyldukaffihús, Laugavegi 

o Hamborgarafabrikkan 

Þær verslanir og veitingastaðir sem búið er að hafa samband við og er sölumál eru í vinnslu: 

o Hagkaup 

o Kaupás (Krónan, Nettó, Nóatún o.fl.) 

Hugmyndir að verslunum og veitingastöðum sem hægt væri að hafa samband við: 

o Icelandair 

Fundir og samningar við smásala vegur þyngst, hvað manntíma varðar. 

Dreifing: Á meðan varan var einungis í sölu hjá fáum verslunum (ekki keðjum) var dreifing 

framkvæmd af frumkvöðlum. Notast var við einangraða kassa með ísmottum. Varan var flutt í 

þeim frá ÍEG, í frystigeymslu Eimskips í Hafnarfirði, þar sem hún var geymd á brettum. 

Þaðan var varan flutt með sama hætti á smásölustaði. Ekki þótti ástæða til að flytja hana með 

frystibíl þar sem hitastigslækkun á leiðinni er hverfandi. 

Þessi verkþáttur tók 300 manntíma, eða 1.800 þús.kr.  

Kostnaður við strikamerki var um 20 þús.kr.  

Til viðbótar er gert ráð fyrir 120 manntímum, eða 720 þús.kr.  

Samtals 420 manntímar eða 2.520 þús.kr.   

Sjá tímaáætlun í kafla 4.1.3 og kostnaðaráætlun í kafla 4.1.4. Línur 4.1.2.3. 

4.1.2.4 Hönnun uppskrifta að rétti fyrir eldri börn 

 Þessi verkþáttur felur í sér að þróa rétti fyrir eldri börn (t.d. 9 mán+). 

Mikilvægt er að vera með breiða línu í barnamat því börn gera kröfu til umhverfisins að takast 

á við nýjar áskoranir. Eitt af því er að kynnast fleiri fæðutegundum. Við 9 mánaða aldur er 

ráðlagt að börn megi byrja að borða kjöt og eftir 1 árs aldur fisk. 

Í apríl 2011 er ráðgert að búið verði að þróa einn kjötrétt og í ágúst að búið verði að þróa 

sjötta réttinn sem gæti jafnvel innihaldið ber. 

Þessi verkþáttur tók 50 manntíma, eða 300 þús.kr.  

Til viðbótar er gert ráð fyrir 30 manntímum, eða 180 þús.kr.  

Samtals 80 manntímar eða 480 þús.kr.   

Sjá tímaáætlun í kafla 4.1.3 og kostnaðaráætlun í kafla 4.1.4. Línur 4.1.2.4. 

4.1.2.5 Rannsókn á efnainnihaldi 

 Þessi verkþáttur felur í sér að gera efnamælingar á Kátum kroppum og erlendum 

barnamat og bera saman niðurstöður.  

Ef þeirri fullyrðingu er slegið fram að íslenskt grænmeti sé betra en það erlenda er mikilvægt 

að vera með niðurstöður því til stuðnings. Því voru gerðar efnamælingar (framkvæmdar af 

Matís, sjá Viðauka B) þar sem gulrótarmauk frá Kátum kroppum var borið saman við 

gulrótarmauk frá þremur erlendum framleiðendum. Kannað var magn vatns, próteins, 

kolvetna, fitu, steinefna og salts. Grunur lék á að erlendi barnamaturinn innihéldi meira vatn 

en Kátir kroppar þar sem áferð Kátra kroppa er talsvert þéttari en áferð erlenda matarins.  

Efnamælingar gáfu í ljós að þurrefnismagn Kátra kroppa var rúmlega helmingi hærra en í 

lífræna erlenda barnamatnum (Holle) en nánast það sama og í ólífræna matnum (Gerber). 

Ekki var unnt að gera samanburð á þriðju tegundinni (Cow in gate) þar sem hún er blanda af 

gulrótum og sætum kartöflum og þar af leiðandi um allt önnur hlutföll að ræða. Áferð Holle 

og Gerber virkar þynnri en áferð Kátra kroppa og fékkst það staðfest á fyrrnefndu tegundinni. 

Reyndar er uppgefið innihald Holle 80% gulrætur og 20% vatn. Þrátt fyrir það er 

þurrefnisinnihald Kátra kroppa umtalsvert meira en þurrefnisinnihald Holle. Það kom á óvart 

að efnasamsetning Gerber var mjög sambærileg Kátum kroppum. Ástæðan gæti verið sú að 

vatnsbindieiginleikar gulróta í Gerber sé lakari en vatnsbindieiginleikar gulróta í Kátum 

kroppum. Mynd 4.10 sýnir hlutfall þurrefnis í þremur tegundum af barnamat. Mynd 4.11 

sýnir orku og næringarefni í sömu tegundum. Gildin má sjá í töflu 4.1. 

Mynd 4.10  Hlutfall þurrefnis í þremur tegundum af barnamat sem innihalda gulrætur. 

Uppgefið magn gulróta í Holle er 80% og 20% vatn. Þurrefnismagn Holle ætti að vera 7,5% í 

stað 4,8% ef gulrætur Holle væru sambærilegar gulrótum Kátra kroppa (Unnið útfrá 

efnamælingum Matís) 

 

 

Mynd 4.11  Magn orku- og næringarefna í þremur tegundum af barnamat. Gildin má sjá í 

töflu 4.1 (Unnið útfrá efnamælingum Matís). 

Tafla 4.1  Magn orku og næringarefna í þremur tegundum af barnamat (g/100g). 

 Kátir kroppar Gerber Holle 

Prótein 0,74 0,87 0,44 

Kolvetni 8,11 7,90 3,97 

Fita 0,04 0,14 0,18 

Steinefni 0,39 0,46 0,15 

Salt 0,12 0,13 0,06 

 

Þessi verkþáttur tók 40 manntíma, eða 240 þús.kr.  

Kostnaður mælingar hjá Matís var um 150 þús.kr.  

Til viðbótar er gert ráð fyrir 30 manntímum, eða 180 þús.kr 

Til viðbótar er gert ráð fyrir mælingum hjá Matís um 100 þús.kr. 

Samtals 70 manntímar eða 420 þús.kr.   

Sjá tímaáætlun í kafla 4.1.3 og kostnaðaráætlun í kafla 4.1.4. Línur 4.1.2.5. 

4.1.2.6 Gerð gæðakerfis 

 Þessi verkþáttur felur í sér að setja upp gæðakerfi fyrir fyrirtækið (í fyrstu einungis 

grunn að HACCP) 

Mikilvægt er að huga vel að gæðum til að lenda ekki undir í þeirri miklu samkeppni sem ríkir 

nú á mörkuðum. Þó svo að kostnaður við að innleiða gæðakerfi og viðhalda gæðum sé oft 

talsverður þá skilar hann sér oftast til baka, stundum margfalt. Um er að ræða færri galla sem 

neytandinn verður var við en gallar geta minnkað tiltrú neytenda á fyrirtækinu. Einnig færri 

galla á vörunni sjálfri þannig að síður þurfi að farga henni. 

Altæk gæðastjórnun felur í sér stjórnun og skipulag gæðamála með þátttöku allra starfsmanna. 

Þegar starfsemi matvælafyrirtækis er byggð á hugmyndum altækrar gæðastjórnunar er 

nauðsynlegt að fella eftirlitskerfi eins og HACCP inn í gæðastjórnun fyrirtækisins og 

gæðastefnu þess. HACCP (Hazard Critical Control Points) hefur verið þýtt á íslensku sem 

GÁMES (greining áhættu og mikilvægra stýristaða). (Matís 2011) Gæðakerfi sem taka mið af 

ISO 9000 gæðastjórnunarstöðlunum taka ekki á hollustuháttamálum vegna 

matvælaframleiðslu eða matvæladreifingar. 

ÍEG vinnur eftir gæðastöðlum sem tryggir öryggi vörunnar sjálfrar. Vegna þessa verður 

áhersla Kátra kroppa á innleiðingu gæðastjórnunar minni en ef þeir framleiddu vöruna sjálfir. 

Þó er innleiðing gæðakerfis mikilvæg, t.d. hvað varðar flutning og geymslu á vörunni. Á 

þróunartíma B (í lok árs 2011) verða gerð drög að innleiðingu gæðakerfis. Í lok árs 2013 er 

stefnt að því að innleiðing á innra eftirliti samkvæmt stöðlum HACCP verði lokið. 

Gæðastarfið er hluti af starfsemi matvælafyrirtækja og er því lýkur aldrei. Þótt búið sé að 

semja áætlanir, útbúa eyðublöð og afla þekkingar, þarf innra eftirlitskerfið að vera í stöðugri 

endurskoðun svo tryggt sé að það skili tilætluðum árangri. 

Áætlað er að þessi verkþáttur taki 130 manntíma, eða 780 þús.kr. Sjá tímaáætlun í kafla 4.1.3 

og kostnaðaráætlun í kafla 4.1.4. Línur 4.1.2.6. 

4.1.2.7 Tilraun á hitastigsflökti 

 Þessi verkþáttur felur í sér að gera tilraunir á hitastigi í flutningaferlinu 

Mikilvægt er að vel sé staðið að flutningum þar sem varan er flutt í einkabílum. Ef flutt er í 

einkabílum er best að varan sé í einangruðum kössum með ísmottu í botni. Allt flökt á 

hitastigi er óæskilegt. Það rýrir gæði vörunnar, eykur líkur á örveruvexti og hrím myndast. Þar 

sem um er að ræðra stuttar vegalengdir er talið að hitastigsflökt sé hverfandi. Á þróunartíma B 

verða gerðar tilraunir með hitanema (lánaða frá Matís) þar sem kannaðar verða hitabreytingar 

í flutningi. 

SFG mun annast dreifingu þegar Kátir kroppar fara í fleiri verslanir. 

Áætlað er að þessi verkþáttur taki 30 manntíma eða 180 þús.kr. Sjá tímaáætlun í kafla 4.1.3 

og kostnaðaráætlun í kafla 4.1.4. Línur 4.1.2.7. 

4.1.3 Tímaáætlun tæknilegrar útfærslu 

Tafla 4.2  Tímaáætlun tæknilegrar útfærslu 

Manntími verkþ.

Manntími undirverkþ. Á Ábyrgð

Aðkeypt A Aðkeypt

Verkáætlun Skýring

2011
1. ársfj. 

jan/feb/mar

2. ársfj. 

apr/maí/jún

3. ársfj. 

júl/ágú/sep

4. ársfj. 

okt/nóv/des

1. ársfj. 

jan/feb/mar apr maí jún júl ágú sep okt nóv des Þórdís Aðkeypt

4.1 Verkáætlun

4.1.1 Verkþáttum sem lokið er

    4.1.1.1 Hönnun uppskrifta 49 Á
       Hanna uppskrifitir 20

       Prófun uppskrifta á börnum 20

    4.1.1.2 Skynmat, örveru- og efnamælingar 50 Á
       Skynmat 8 5

       Örverumælingar 5 7

       Útreikningar á efnainnihaldi 10 5

       Mælingar frá Matís A A A

    4.1.1.3 Val á innihaldi (hráefni) 15 5 51 Á
       Val á innihaldi (hráefni) 10

       Samningur við birgja 5 5

    4.1.1.4 Val á aðstöðu 52 Á
       Kanna mögulegar aðstöður 10 15

       Velja aðstöðu 15

    4.1.1.5 Val á framleiðslutækjum 10 4 52 Á
       Afla uppl. um framleiðslutæki 10

       Skoða tækjabúnað hjá ÍEG 4

    4.1.1.6 Útbúa ferli  fyrir framleiðslu 53 Á
       Útbúa ferli fyrir framleiðslu 30 10

       Prófa ferlin í fyrstu framleislum 70 10

    4.1.1.7 Val á umbúðum 54 Á
       Velja umbúðir 20 80 40

       Prófa valdar umbúðir 10

    4.1.1.8 Gerð vörumerkis og umbúðamerkinga 55 Á
       Útbúa texta á umbúðamiða 20 20

       Hanna vörumerki A A

       Hanna umbúðamiða A A A A

       Yfirlestur umbúðamiða 40 20

       Semja við birja vegna prentunar 10

    4.1.1.9 Prufuframleiðslur 150 80 59 o        Vinna við prufuframleiðslu á Höfn
       Vinna við prufuframleiðslu á Höfn 150 o        Akstur, til og frá Höfn
       Vinna við prufuframleiðslu hjá ÍEG 80 o        Prentun og uppsetning á miðum fyrir framleiðslu hjá ÍEG
       Aðkeypt vinna ÍEG, vinna, hráefni o.fl. A

    4.1.1.10 Sækja um vörumerkjavernd 8 59 Á o        Annað sem féll til við framleiðslu hjá ÍEG, t.d. frauðkassar o.fl.

4.1.2 Verkþættir sem eru óloknir

    4.1.2.1 Lög og reglur 15 60 Á
       Kynna sér reglur um starfsleyfi 20 15

       Kynna sér lög og reglur 30

       Stofnun einkahlutafélags 15

    4.1.2.2 Val og uppsetning á hugbúnaði 45 60 Á
       Uppsetning á hugbúnaði (í Excel) 45 5 5

       Val og  uppsetn. á sérhæfðari hugb. 15 15

    4.1.2.3 Dreifing og þjónusta við smásala 61 Á
       Útvega strikamerki 5

       Útvega smásöluaðila 95 170 12 12 12 12 12 12 12 12

       Ákv. hvernig dreifingu er háttað 30 12 12

    4.1.2.4 Hönnun uppskrifta fyrir eldri börn 5 45 30 62 Á

    4.1.2.5 Rannsókn á efnainnihaldi 40 30 62 Á
       Mælingar frá Matís A A A

    4.1.2.6 Gerð gæðakerfis 65 65 64 Á

    4.1.2.7 Tilraun á hitastigsflökti 30 65 Á

215 198 224 290 345 20 17 12 24 42 57 92 89 42

Heildarmanntímar á þróunartíma A 1272 Heildarmanntímar á þróunartíma B 395

Samtals manntímar á ársfjórðungi (klst)

Heimldarmanntímar á þróunartíma (klst): 1667

V
er

æ

tt
ir

 s
em

 e
r 

ið

65

10 30

300 120

V
er

æ

tt
ir

 s
em

ð 
er

ÞRÓUNARTÍMI A ÞRÓUNARTÍMI B

40 klst

40

40

120

150

110

Verkheiti: Kátir kroppar - íslenskur barnamatur
Ábyrgðaskipting

Tímaáætlun - ársfjórðungar/mánuðir

Vísun í 

skýrs lu 

(bls .)

2010 2011

4.1.4 Kostnaðaráætlun tæknilegrar útfærslu 

Tafla 4.3  Kostnaðaráætlun tæknilegrar útfærslu 

Kostnaður verkþáttar Kostnaður aðkeypts

Kostnaður undirverkþáttar Annar kostnaður, t.d. hlutir

Verkáætlun Skýring

2011
1. ársfj. 

jan/feb/mar

2. ársfj. 

apr/maí/jún

3. ársfj. 

júl/ágú/sep

4. ársfj. 

okt/nóv/des

1. ársfj. 

jan/feb/mar apr maí jún júl ágú sep okt nóv des

4.1Verkáætlun

4.1.1 Verkþáttum sem lokið er

    4.1.1.1 Hönnun uppskrifta 49 160

       Hanna uppskrifitir 120

       Prófun uppskrifta á börnum 120

    4.1.1.2 Skynmat, örveru- og efnamælingar 50 240

       Skynmat 48 30

       Örverumælingar 30 42

       Útreikningar á efnainnihaldi 60 30

       Mælingar frá Matís 20 20 80 40

    4.1.1.3 Val á innihaldi (hráefni) 90 30 51 120

       Val á innihaldi (hráefni) 60

       Samningur við birgja 30 30

    4.1.1.4 Val á aðstöðu 52 240

       Kanna mögulegar aðstöður 60 90

       Velja aðstöðu 90

    4.1.1.5 Val á framleiðslutækjum 60 24 52 84

       Afla uppl. um framleiðslutæki 60

       Skoða tækjabúnað hjá ÍEG 24

    4.1.1.6 Útbúa ferli  fyrir framleiðslu 53 720

       Útbúa ferli fyrir framleiðslu 180 60

       Prófa ferlin í fyrstu framleislum 420 60

    4.1.1.7 Val á umbúðum 54 900

       Velja umbúðir 120 480 240

       Prófa valdar umbúðir 60

    4.1.1.8 Gerð vörumerkis og umbúðamerkinga 55 660

       Útbúa texta á umbúðamiða 120 120

       Hanna vörumerki 20 20

       Hanna umbúðamiða 60 43 77 103

       Yfirlestur umbúðamiða 240 120

       Semja við birja vegna prentunar 60

    4.1.1.9 Prufuframleiðslur 900 480 59 1380

       Vinna við prufuframleiðslu á Höfn 900

       Akstur, til og frá Höfn 25 25

       Aðstaða á Höfn 15 15

       Gisting á Höfn 7 7

       Hráefni, umbúðir o.fl. á Höfn 15 15

       Vinna við prufuframleiðslu hjá ÍEG 480

       Aðkeypt vinna ÍEG, vinna, hráefni o.fl. 250 250

       Prentun og uppsetning á miðum f. ÍEG 250 250

       Annað sem féll til vegna ÍEG 10 10

    4.1.1.10 Sækja um vörumerkjavernd 48 59 48

       Kostnaður vörumerkjaverndar 15 15

4.1.2 Verkþættir sem eru óloknir

    4.1.2.1 Lög og reglur 90 60 480

       Kynna sér reglur og sækja um starfsl. 120 90 90

       Kynna sér lög og reglur 180

       Starfsleyfi 20

       Stofnun einkahlutafélags 120 120

    4.1.2.2 Val og uppsetning á hugbúnaði 270 60 510

       Uppsetning á hugbúnaði (í Excel) 270 30 30

       Val og  uppsetn. á sérhæfðari hugb. 90 90

    4.1.2.3 Dreifing og þjónusta við smásala 61 2520

       Útvega strikamerki 30

       Útvega smásöluaðila 570 1020 72 72 72 72 72 72 72 72

       Ákv. hvernig dreifingu er háttað 180 72 72

       Kostnaður strikamerkis 20 20

    4.1.2.4 Hönnun uppskrifta fyrir eldri börn 30 270 180 62 480

    4.1.2.5 Rannsókn á efnainnihaldi 240 180 62 420

       Mælingar frá Matís 150 100 250

    4.1.2.6 Gerð gæðakerfis 390 390 64 780

    4.1.2.7 Tilraun á hitastigsflökti 180 65 180

1.290 1.188 1.344 1.740 2.070 120 102 72 144 252 342 552 534 252 Samtals: 10.002

Samtals kostnaður, aðkeypt (þús.kr.) 0 20 100 293 230 100 Samtals: 743

Samtals kostnaður, annað, t.d. hlutir (þús.kr.) 62 15 260 40 120 Samtals: 497

Samtals kostnaður (þús.kr.) 1.352 1.208 1.459 2.293 2.340 240 102 72 144 252 442 552 534 252

Heildarkostnaður á þróunartíma A (þús.kr.) 8.652 Heildarkostnaður á þróunartíma B (þús.kr.) 2.590

Heimldarkostnaður á þróunartíma (þús.kr.): 11.242

390

60 180

1800 720

Samtals kostnaður fólginn í manntíma (þús.kr.)

ÞRÓUNARTÍMI A ÞRÓUNARTÍMI B

240 þús.kr.

240

240

720

900

660

Kostnaður 
(annað, t.d. 

hlutir)

2010 2011

Verkheiti: Kátir kroppar - íslenskur barnamatur

Kostnaðaráætlun - ársfjórðungar/mánuðir

Vísun í 

skýrs lu 

(bls .)

Kostnaður 
(fólginn í 

manntíma)

Kostnaður 
(aðkeypt)

5 Fjárhagslíkön 

Þessi kafli skiptist í fimm undirkafla. Þeir eru stofnfjárþarfaáætlun, fjármögnunaráætlun, 

stofnefnahagur, rekstraráætlun og niðurstöður fjárhagslíkans. 

5.1 Stofnfjárþarfaáætlun 

Við gerð stofnfjárþarfaáætlunar þarf að huga að öllum þeim kostnaði sem fellur til vegna 

þróunar. Áætluninni er skipt eftir kostnað vegna manntíma, vegna aðkeyptrar þjónustu og 

annars kostnaðar, t.d. hluta. Þetta er gert bæði fyrir markaðshlutann og tæknilegu útfærsluna. 

Einnig er fjármagnskostnaður á framkvæmdatíma skoðaður ásamt þeirri fjárþörf sem þarf 

vegna bundins fjármagns í rekstri. Loks er könnuð fjárþörf vegna neikvæðs sjóðstreymis í 

upphafi rekstrar.  

Samtölur fyrir heildarstofnfjárþörfina má sjá í töflu 5.1 hér að neðan. 

5.1.1 Gerð viðskiptaáætlunar 

Viðskiptaáætlunin var unnin á þróunartímabili A. Gerð hennar tók alls 430 klst. Gert er ráð 

fyrir að manntímakostnaður sé 6000 þús.kr. líkt og í markaðssetningunni og tæknilegu 

útfærslunni. Kostnaður vegna prentunar er 50 þús.kr. Kostnaður vegna viðskiptaáætlunar er 

því 2.630 þús.kr., þar af er manntímakostnaður 2.580 þús.kr.   

5.1.2 Kostnaður manntíma, markaðssetning 

Undir þennan kafla falla allir verkþættir í kafla 3.2.1, Verkáætlun markaðssetningar. Þetta eru 

bæði verkþættir sem lokið er og verkþættir sem er ólokið. Hér er einungis um að ræða 

manntímakostnað. Kostnaðurinn fellur til á þróunartímabili A og B og er 3.720 þús.kr. Sjá 

þriðja aftasta dálk í töflu 3.10. 

5.1.3 Kostnaður vegna aðkeyptrar þjónustu, markaðssetning 

Undir þennan kafla falla allir verkþættir í kafla 3.2.1, Verkáætlun markaðssetningar. Þetta eru 

bæði verkþættir sem lokið er og verkþættir sem er ólokið. Hér er einungis um að ræða 

aðkeypta þjónustu. Kostnaðurinn fellur til á þróunartímabili A og B og er 150 þús.kr. Sjá 

næstaftasta dálk í töflu 3.10. 

5.1.4 Annar kostnaður, t.d. hlutir, markaðssetning 

Undir þennan kafla falla allir verkþættir í kafla 3.2.1, Verkáætlun markaðssetningar. Þetta eru 

bæði verkþættir sem lokið er og verkþættir sem er ólokið. Hér er einungis um að ræða hluti og 

annað sem fellur til vegna framleiðslunnar. Kostnaðurinn fellur til á þróunartímabili A og B 

og er 225 þús.kr. Sjá aftasta dálk í töflu 3.10. 

5.1.5 Kostnaður manntíma, tæknileg útfærsla 

Undir þennan kafla falla allir verkþættir í kafla 4.1, Verkáætlun tæknilegrar útfærslu. Þetta eru 

bæði verkþættir sem lokið er og verkþættir sem er ólokið. Hér er einungis um að ræða 

manntímakostnað. Kostnaðurinn fellur til á þróunartímabili A og B og er 10.002 þús.kr. Sjá 

þriðja aftasta dálk í töflu 4.3. 

5.1.6 Kostnaður vegna aðkeyptrar þjónustu, tæknileg útfærsla 

Undir þennan kafla falla allir verkþættir í kafla 4.1, Verkáætlun tæknilegrar útfærslu. Þetta eru 

bæði verkþættir sem lokið er og verkþættir sem er ólokið. Hér er einungis um að ræða 

aðkeypta þjónustu. Kostnaðurinn fellur til á þróunartímabili A og B og er 743 þús.kr. Sjá 

næstaftasta dálk í töflu 4.3. 

5.1.7 Grunnfjárfesting, tæknileg útfærsla 

Undir þennan kafla falla allir verkþættir í kafla 4.1, Verkáætlun tæknilegrar útfærslu. Þetta eru 

bæði verkþættir sem lokið er og verkþættir sem er ólokið. Hér er einungis um að ræða hluti og 

annað sem fellur til vegna framleiðslunnar. Kostnaðurinn fellur til á þróunartímabili A og B 

og er 497 þús.kr. Sjá næstaftasta dálk í töflu 4.3.   

5.1.8 Ófyrirsjáanlegur kostnaður 

Gert er ráð fyrir ófyrirsjáanlegum kostnaði á þróunartímabili B sem nemur 10% af 

heildarkostnaði þess tímabils. Þetta eru 450 þús.kr.  

5.1.9 Fjárþörf vegna bundins fjármagns í rekstri 

5.1.9.1 Skammtímakröfur 

Ekki er gert ráð fyrir skammtímakröfum. Sá frestur á greiðslum til undiverktaka er með 

svipuðum hætti og greiðslur frá smásöluaðila.   

5.1.9.2 Birgðir 

Ekki er gert ráð fyrir bundnu fjármagni í birgðum.  

5.1.10 Fjárþörf vegna neikvæðs sjóðstreymis í upphafi rekstrar 

Fjárþörf vegna neikvæðs sjóðsstreymis í upphafi rekstrar er 1.867 þús. kr. Þetta er vegna taps 

á fyrsta og öðru rekstrarári.  

Tafla 5.1  Stofnfjárþarfaráætlun, samtölur og hlutföll. Miðað er við 1. apríl 2011 hvort um 

áfallinn eða óáfallinn kostnað sé að ræða. 

Kostnaðarliðir Kostnaður 

(þús.kr.) 

Áfallið Óáfallið 

5.1.1  Gerð viðskiptaáætlunar 2.630 2.630 0 

5.1.2  Kostnaður vegna manntíma, markaðssetning 3.720 1.890 1.830 

5.1.3  Kostnaður vegna aðkeyptrar þjónustu, markaðssetning 150 80 70 

5.1.4  Annar kostnaður, t.d. hlutir, markaðssetning 225 185 40 

5.1.5  Kostnaður vegna manntíma, tæknileg útfærsla 10.002 7.632 2.370 

5.1.6  Kostnaður vegna aðkeyptrar þjónustu, tæknileg útfærsla 743 643 100 

5.1.7  Annar kostnaður, t.d. hlutir, tæknileg útfærsla 497 377 120 

5.1.8  Ófyrirsjáanlegur kostnaður 450 0 450 

5.1.9  Fjárþörf vegna bundins fjármagns í rekstri 0 0 0 

5.1.10 Fjárþörf vegna neikvæðs sjóðstreymis í upphafi rekstrar 1.867  1.867 

Samtals 20.284 13.437 6.847 

 

5.2 Fjármögnunaráætlun 

Fjármögnun fyrirtækisins er mjög einföld þar sem markmið þess er að taka ekki lán, a.m.k. 

ekki fyrst um sinn. Heildarfjárþörf verkefnisins er 20.284 þús.kr. 

5.3 Eigið framlag 

Stærsti hluti fjármögnunar er eigið framlag frumkvöðla, eða 19.034 þús.kr. Það framlag er 

nánast allt fólgið í eigin vinnu.   

5.4 Styrkir 

Í júlí 2010 fékkst styrkur frá Framleiðnisjóði landbúnaðarins (styrkur til sumarstarfa) uppá 

500 þús. kr. Styrkurinn var greiddur út í tveimur greiðslum: 

o 300 þús.kr. í júní 2010 

o 200 þús.kr. í ágúst 2010 

Í janúar 2011 fékkst styrkur frá Nýsköpunarmiðstöð Íslands (Átak til atvinnusköpunar) uppá 

750 þús.kr. Styrkurinn var greiddur út í tveimur greiðslum: 

o 450 þús.kr. í febrúar 2011 

o 300 þús.kr. í apríl 2011 

5.5 Áhættufjármagn 

Ekki var þörf á að fá utanaðkomandi fjárfesta eða annað áhættufjármagn vegna verkefnisins 

að svo stöddu. 

Tafla 5.2 sýnir fjármögnunarlið verkefnisins. 

Tafla 5.2  Fjármögnunarliðir (í þús.kr.). 

Fjármögnunarleið Samtals 

Eigið framlag 19.034 

Styrkir 1.250 

Áhættufjármagn 0 

Samtals 20.284 

 

5.6 Stofnefnahagur 

5.6.1 Eignir 

Tafla 5.3  Stofnefnahagur – eignir (í þús.kr.). 

   Fastafjármunir Samtals 

      Annað 20.284 

Samtals fastafjármunir  

Veltufjármunir  

      Handbært fé  

      Skammtímakröfur  

      Birgðir  

Samtals veltufjármunir  

Eignir samtals 20.284 

 

5.6.2 Skuldir og eigið fé 

Tafla 5.4  Stofnefnahagur – skuldir og eigið fé (í þús.kr.). 

   Eigið fé Samtals 

Hlutafé 20.284 

Samtals eigið fé 20.284 

   Langtímaskuldir  

       Fjármögnunarleiga  

       Byggðastofnun  

 Skammtímaskuldir  

       Áfallnir vextir  

Samtals skuldir  

Samtals skuldir og eigið fé 20.284 

 

5.7 Rekstraráætlun 

Við gerð rekstraráætlunar þarf að huga að þeim tekjum og kostnaði sem fellur til á 

rekstrartíma. Ekki er gert ráð fyrir arðgreiðslum til hluthafa fyrstu þrjú ár rekstrar enda tíðkast 

það almennt ekki meðal nýsköpunarfyrirtækja. Gert er ráð fyrir 20% tekjuskatti en 

tekjuskattur kemur þó ekki til greiðslu vegna uppsafnaðs taps. Hvert tímabil er ársfjórðungur 

og tekur rekstaráætlun til þriggja ára, 2011-2013 (heil ár). TB1 er fyrstu 3 mánuðir 

rekstrartímabilsins, TB2 næstu þrír o.s.frv.  

 Rekstraráætlanir má sjá í heild sinni í fjárhagslíkani Impru í Viðauka F. 

5.7.1 Tekjuáætlun 

Í kafla 3.1.5.4 var stillt upp eftirspurnarspá sem sýndi væntanlega sölu. Gert er ráð fyrir að 

heildarsala Kátra kroppa þróist eins og sést í töflu 5.5 og töflu 5.6. Veltan miðast við að 

sölutekjur af dósum sé 210 kr./án VSK og af magnpakkningunni 370 kr./án VSK. 

Tafla 5.5  Sala á Kátum kroppum fyrstu 3 árin (einingar). 

Ár Sala á Kátum 

kroppum (ein) 

2011 8.452 

2012 29.360 

2013 75.357 

 

Tafla 5.6  Áætluð velta Kátra kroppa fyrstu þrjú árin (þús.kr). 

Ár Heildarvelta 

(þús.kr.) 

2011 1.669 

2012 5.799 

2013 14.884 

 

5.7.2 Kostnaðaráætlun 

Kostnaði er skipt upp í breytilegan kostnað og fastan kostnað. Hér verður TB1 tekið fyrir en 

útlistun á kostnaði á hverju tímabili má sjá í fjárhagslíkani Impru í viðauka F. 

5.7.2.1 Breytilegur kostnaður 

Breytilegur kostnaður Kátra kroppa skiptist í tvo hluta, aðföng (fullunnin vara frá ÍEG, 

umbúðamiðar og pappakassar) og annar veltutengdur kostnaður. Breytilegur kostnaður á 

rekstrartíma er sundurliðaður í töflu 5.7. 

Fullunnin vara frá ÍEG: Kostnaður dósar frá ÍEG er 155 kr. og magnpakkningar 280 kr. 

(fullunnin vara tilbúinn í frystigeymslu). Á TB1 er gert ráð fyrir 445 seldum dósum og 222 

seldum magnpakkningum (sem jafngildir 445 einingum af magnpakkningu þar sem ein 

magnpakkning eru tvær einingar af barnamat). Gert er ráð fyrir 5% afslætti af fullunninni vöru 

vegna aukins magns á ári 2 og 10% á ári 3. 

Umbúðamiðar: Kátir kroppar útvega umbúðamiða. Umbúðamiðar dósa kosta 7 kr./dós en 

magnpakkninga 6 kr./magnpakkningu.  

Pappakassar: Kátir kroppar útvega einnig pappakassa. Þeir rúma 55 dósir eða 21 

magnpakkningu. Pappakassar kosta 1,5 kr./dós og 4 kr./magnpakkningu. 



74 

Annar veltutengdur kostnaður: Iðnaðarmálagjald er gjald sem lagt er á allan iðnað í landinu, 

0,08 % af veltu. Á TB1 er gert ráð fyrir veltu upp á 176 þús.kr. 

Tafla 5.7  Sundurliðun á breytilegum kostnaði (í þús.kr.). 

Breytilegur kostnaður á TB1 Kostnaður (í þús.kr.) 

Aðföng  

Fullunnin vara frá ÍEG 131 

Umbúðamiðar dósa 3 

Umbúðamiðar magnpakkningar 1 

Pappakassar 2 

Samtals Aðföng 137 

  

    Annar veltutengdur kostnaður  

        Iðnaðarmálagjald 0,14 

Samtals annar veltutengdur kostnaður 0,14 

Samtals 137,14 

 

5.7.2.2 Fastur kostnaður 

Fastur kostnaður á rekstrartíma er sundurliðaður í laun og launatengd gjöld annars vegar og í 

almennan rekstur hins vegar. Breytilegur kostnaður á rekstrartíma er sundurliðaður í töflu 5.8. 

Laun og launatengd gjöld: Miðað er við að einn starfsmaður sé á launaskrá, í 10% starfi 

fyrsta árið og í 20% starfi annað og þriðja árið. Mánaðarlaun eru 500 þús.kr. Gera má ráð fyrir 

að launatengd gjöld séu 30% ofan á launin. Sjá nánar í kafla 7.1 um stjórnskipulag. Þetta er 

einungis vinnuframlag tengt rekstri enda fellur launakostnaður á þróunartíma undir verkþætti í 

kostnaðaráætlun markaðssetningar, sjá töflu 3.10 og kostnaðaráætlun tæknilegrar útfærslu, sjá 

töflu 4.3. 

Almennur rekstur: Í töflu 5.8 má sjá hvað felst í almennum rekstri. Markaðsmál vega þar 

þyngst eða rúmlega helmingur alls almenns rekstrar.  

Tafla 5.8  Sundurliðun á föstum kostnaði (í þús.kr.). 

Fastur kostnaður fyrir TB1 Kostnaður (í þús.kr) 

Laun og launatengd gjöld  

    Laun 150 

    Launatengd gjöld o.fl. 45 

Samtals laun og launatengd gjöld 195 

  

Almennur rekstur  

Tryggingar 12 

Lén 3 

Sími 5 

Akstursgjald 10 

Markaðsmál 95 

    Tölvur og tölvukerfi 3 

    Frystigeymsla 6 

    Rýrnun 10 

    Annað 10 

Samtals almennur rekstur 154 

Samtals 349 

 

5.7.2.3 Afskriftir 

Allur kostnaður sem fellur til á þróunartíma, samtals 20.284 þús.kr., afskrifast að fullu á fyrsta 

rekstrarári.  

5.8 Niðurstöður fjárhagslíkans 

Við gerð fjárhagslíkans var notað fjárhagslíkan Impru (Nýsköpunarmiðstöð Íslands 2011) og 

var meðal annars skoðuð þróun hagnaðar/taps, efnahags, veltufjár og gerð næmnigreining á 

sölutekjum. 

5.8.1 Rekstrartekjur og hagnaður 

Rekstrarniðurstaða við lok fyrsta árs er tap sem nemur 19.315 þús.kr. Þetta er að lang 

stærstum hluta afskriftir kostnaðar á þróunartíma. Á öðru ári er tap uppá 808 þús. kr. og á 

þriðja ári er hagnaður uppá 2.053 þús. kr. Framlegð Kátra kroppa er 28%, en á ári þrjú er gert 

ráð fyrir 10% afslætti af framleiðslukostnaði og þá er framlegðin 41%. Mynd 5.1 sýnir 

rekstrartekjur og hagnað.  

Mynd 5.1  Rekstrartekjur og hagnaður. 

5.8.2 Efnahagur 

Efnahagur stendur í 2.028 þús. kr. við lok fyrsta árs og annars árs en í 2.214 við lok þriðja árs. 

Mynd 5.2 sýnir efnahagsreikning.  

 

 

Mynd 5.2  Efnahagsreikningur. 

5.8.3 Sjóðstreymi 

Á mynd 5.3 má sjá hvernig sjóðstreymi þróast fyrstu þrjú árin. Tap er fyrstu tvö árin en á 

þriðja ári skilar reksturinn hagnaði.  

Mynd 5.3  Veltufé. 

5.8.4 Arðsemisútreikningar og kennitölur 

Samkvæmt fjárhagslíkani Impru í viðauka F er arðsemi eiginfjár -83,4% á öðru ári og -

1276,4% á þriðja ári. Arðsemi heildarfjármagns er -39,9% á öðru ári og 101,2% á þriðja ári. 

Sjá nánar í fjárhagslíkani Impru í Viðauka F. 

5.8.5 Niðurstöður fjárhagslíkana - stutt samantekt 

„Um helmingur nýrra fyrirtækja hverfa innan þriggja ára frá stofnun þeirra. Raunrannsóknir 

benda til þess að stóran hluta megi rekja til þess að stofnendur hafi ofmetið það tækifæri sem 

fólst í viðskiptahugmyndinni“ (Kirchhoff, 1994). Með þessar upplýsingar í huga er mikilvægt 

að hafa varann á og ofmeta ekki hugmyndir og staðhæfingar. 

Rekstrarlíkan, sjá kafla 5.8.1, sýnir að hagnaður verður á þriðja ári. Hagnaðurinn er 2.119 þús. 

kr. eða 14% af veltu fyrirtækisins. Það hlutfall er í sjálfu sér ágætt en ljóst að lítið má út af 

bera hjá svo litlu fyrirtæki til að hagnaðurinn hverfi eða breytist í tap. Halda þyrfti vel í 

taumana og tryggja að fastur kostnaður, sem var hóflega áætlaður, fari ekki úr böndum.  

Þær 20 milljónir sem leggja þarf í verkefnið eru lengi að skila sér til baka, en gætu þó gert það 

á nokkrum árum gangi áætlun eftir.  

Stórir áhættaþættir eru m.a. meiri rýrnun á vörum en búist er við, t.d. vegna skemmdrar vöru í 

verslun eða varan fer fram yfir síðasta söludag. Einnig er hugsanlegt að manntímar séu 

vanáætlaðir. Í ljósi þessarar lágu veltu og nokkurrar áhættu er ekki talið raunhæft að fara í 

verkefnið með þessum hætti. Hugsanlegt væri þó að fjölga vörutegundum með von um aukna 

veltu en því fylgir aukinn þróunarkostnaður.  

6 Virðismat 

Hægt er að nota ýmsar aðferðir við verðmat fyrirtækja, þar á meðal V/H greiningu, 

sjóðstreymisgreiningu og mat á upplausnarvirði. Hér á eftir verður kannað hvort meta megi 

andvirði Kátra kroppa eftir 3 ár í rekstri með V/H greiningu og sjóðstreymisgreiningu.  

Þegar finna skal markaðsvirði fyrirtækis er spurning hvort um sé að ræða félag sem er skráð á 

hlutabréfamarkaði eða félag sem ekki er skráð á hlutabréfamarkaði, en það síðara á við í þessu 

tilfelli. 

Markaðsvirði hlutafélags sem er skráð á hlutabréfamarkaði er fundið með því að margfalda 

saman nafnvirði útgefins hlutafjár og gengi hlutabréfa fyrirtækisins. Gengi hlutabréfa og þar 

af leiðandi markaðsvirði hlutafélaga breytist svo daglega eða oft innan dags þegar viðskipti 

eiga sér stað. Upplýsingar um nafnvirði hlutafjár er að finna í ársskýrslum fyrirtækja og gengi 

hlutabréfa má finna á heimasíðum Kauphallar Íslands. Ef hlutafélag er ekki skráð á 

hlutabréfamarkað og ekki eru regluleg viðskipti með hlutabréf þess er hægt að beita nokkrum 

aðferðum til að finna út hvers virði ætla mætti að félagið væri ef það yrði skráð á markað. 

Verðmatsaðferðum má í grófum dráttum skipta í samanburðargeiningu og 

sjóðstreymisgreiningar. Oftast þegar verið er að finna verðmæti félags eru báðar þessar 

aðferðir notaðar. Þetta á bæði við um félög sem eru skráð á markaði og óskráð félög. 

6.1 V/H greining 

Samanburðargreining felst í því að bera félag saman við önnur sambærileg félög í sömu 

atvinnugrein með tilliti til veltu, hagnaðar, framlegðar, fjármagnsskipunar og vaxtar í sölu og 

nota kennitölur og aðra samanburðaraðferðir til að finna út líklegt verðmæti.  

V/H-hlutfallið er ein af aðferðum samanburðargreiningar. Það hefur lengi verið einn 

vinsælasti mælikvarðinn á verð hlutabréfa. Hér er um að ræða hlutfall markaðsverðs félags og 

hagnaðar þess, þ.e. hversu stórt margfeldi af árlegum hagnaði verðmætið er. V/H er notað til 

að bera saman verð einstakra fyrirtækja, atvinnugreina eða markaða á sama tímapunkti eða til 

að meta þróun verðs yfir tíma. Þessi kennitala hefur átt mestu fylgi að fagna en einfaldleiki 

hennar gerir hana að áhugaverðum kosti, til dæmis í frumútboði Kátra kroppa. Þegar V/H er 

reiknað er ýmist miðað við hagnað liðins tímabils eða áætlaðan hagnað í framtíðinni. Óháðir 

aðilar og upplýsingaveitur birta oftast V/H miðað við nýjustu tölur um hagnað liðins tíma.  

Útreikningar miðast við niðurstöður 3ja árs og núvirt er m.v. 25% ávöxtunarkröfu (r). Eðlilegt 

er að KV/H  sé 5. Eins og kom fram ofar er V/H greining á virði fyrirtækis á móti hagnaði. 

 

 
      

Þar sem fastinn KV/H er V/H hlutfall. V er markaðsverð félags og H er hagnaður þess.  

Ef sett er inní formúlu fyrir V/H hlutfall og hún núvirt fæst markaðsverðið: 

V = (Kv/H * H)/(1+r)
3
 = (5 * 2.053 þús.kr.)/(1,25)

3
 = 5.256 þús.kr.  



80 

6.2 Sjóðstreymisgreining 

Sjóðstreymisgreining er greining þar sem verðmæti félagsins er áætlað sjóðstreymi sem 

reksturinn mun skapa til framtíðar að teknu tilliti til ávöxtunarkröfu. Þetta er gert með því að 

áætla framtíðarhagnað félags og leiðrétta hann með tilliti til liða sem ekki hafa áhrif á 

sjóðstreymi, til dæmis afskrifta. Þegar búið er að leiðrétta hagnaðinn fæst út sjóðstreymi. Því 

næst er það núvirt með þeirri ávöxtunarkröfu sem gerð er til rekstrarins (sjóðstreymi 

framtíðarinnar er með öðrum orðum fært til dagsins í dag með kröfu um tiltekna ávöxtun). 

Við þá tölu er bætt endurmetnu verðmæti eigna og skuldir dregnar frá og fæst þá út verðmæti 

félagsins miðað við þær forsendur sem notaðar eru í sjóðstreymisáætlun. Hægt er að reikna út 

markaðsvirði fyrirtækis útfrá EBIDTA þ.e. hagnaður fyrir fjármagnsliði, skatta, afskriftir 

fastafjármuna og viðskiptavildar. EBIDTA tekur tillit til skuldsetningar og því er hægt að nota 

sömu aðferðarfræði og við greiningu V/H hlutfalls sem sjá má í kafla 6.1 hér að ofan. 

Tafla 6.1 sýnir þau gögn sem notuð eru til að reikna andvirði Kátra kroppa. EBIDTA hjá 

Kátum kroppum er reiknað með því að draga afskriftir og fjármagnsliði frá rekstrarafkomu 

(ekki var um skatt eða viðskiptavild að ræða). Ávöxtunarkrafa er 25% eins og nefnt var ofar. 

Gert er ráð fyrir að KEBIDTA sé 25% lægra en V/H vegna afskrifta og fjármagnsliða. 

Tafla 6.1  Gögn til að reikna virði. 

  

EBIDTA (3 árs) 2.119 þús.kr. 

Ávöxunarkrafa (r) 25% 

KEBIDTA 4 

 

Virði fyrirtækisins miðað við meðalrekstrarniðurstöðu á ári 3 er fundið á eftirfarandi hátt:  

Virði = (EBIDTA*KEBIDTA+veltufé)/(1+r)
3
 = (2.119*4+186)/(1,25)

3
 = 4.435 þús.kr. 

6.3 Niðurstöður virðismats 

V/H greining og stjóðstreymisgreining meta fyrirtækið í kringum 5 milljónir. Það er talsvert 

lægri fjárhæð en búið er að leggja í verkefnið, eða um 30-40% af þeirri fjárhæð sem þegar er 

búið að leggja í verkefnið og um fjórðungur af stofnfjárþörf ef ráðast á í verkefnið. Það er þó 

eðlilegt í frumkvöðlastarfi sem þessu að gera ráð fyrir að þeir manntímar sem lagðir eru til í 

byrjun skili sér seint eða aldrei til baka.  

7 Skipurit og stjórn 

Þar sem ÍEG annast framleiðslu og dreifingu á vörunni þá er einungis umsjón með daglegum 

rekstri, markaðssetning og markaðsmál í höndum Kátra kroppa. Á meðan fyrirtækið er smátt í 

sniðum og varan aðeins í boði í hluta verslana hér á landi er talið nóg að hafa einn starfsmann 

í 10-20% starfi eftir umfangi.  

7.1 Stjórnskipulag og starfsmannahald 

Á mynd 7.1 má sjá skipurit Kátra kroppa. Vegna smæðar fyrirtækisins er það mjög einfalt. 

Framkvæmdastjóri heyrir undir stjórn. Framkvæmdastjóri er eini starfsmaður fyrirtækisins.  

 

 

 

 

 

 

 

Mynd 7.1  Skipurit Kátra kroppa. 

 

Tafla 7.1  Starfsmaður og laun hans m.v. mismunandi starfshlutfall. 

Starfsmenn Laun Starfshlutfall Samtals 

Framkvæmdastjóri 500 þús.kr. 10% / 20% 50 þús.kr. / 100 þús. kr. 
 

7.2 Stofnendur 

Stofnendur fyrirtækisins eru: 

Guðrún Stefánsdóttir, kt. 050680-4879 búsett í Jöklafold 43, 112 Reykjavík. Guðrún hefur 

lokið B.Sc. gráðu í hjúkrunarfræði frá Háskólanum á Akureyri. Guðrún starfar sem 

hjúkrunarfræðingur á Barnaspítala Hringsins.  

Þórdís Jóhannsdóttir, kt. 070983-5759, búsett í Flétturima 1, 112 Reykjavík. Þórdís hefur 

lokið B.Sc. gráðu í iðnaðarverkfræði við Háskóla Íslands, jafnframt er hún að ljúka 

meistaranámi í sömu fræðum. Þórdís hefur starfað við gæðaeftirlit hjá Vífilfelli og Orkuveitu 

Reykjavíkur og sem kennari í Fjölbrautaskólanum í Breiðholti.  

Stjórnarformaður/

stjórn 

Framkvæmdastjóri 



82 

7.3 Eigendur 

Eigendur fyrirtækisins eru: 

Guðrún Stefánsdóttir, kt. 050680-4879, Jöklafold 43, 112 Reykjavík. 

Þórdís Jóhannsdóttir, kt. 070983-5759, Flétturima 1, 112 Reykjavík.  

7.4 Stjórnskipulag 

Stjórnarformaður er Guðrún Stefánsdóttir. Með henni í stjórn situr Þórdís Jóhannsdóttir. 

Skoðunarmenn fyrirtækisins eru Jóhann Már Hektorsson og Stefán Albertsson.  

7.5 Framkvæmdastjóri 

Framkvæmdastjóri er yfirmaður fyrirtækisins og hans starfssvið er að hafa umsjón með 

daglegum rekstri. Framkvæmdastjóri ber ábyrgð á bókhaldi, skuldastýringu og almennum 

fjármálum fyrirtækisins. Þórdís er framkvæmdastjóri fyrirtækisins.  

8 Næstu skref 

Ekki þykir raunhæft að ráðast í verkefnið með þeim hætti sem stillt var upp í 

viðskiptaáætluninni hér að framan. Samstarf við reyndari aðila gæti hins vegar komið til 

greina. 

8.1 Aðkoma fjárfesta, framsala vörumerkis til 
SFG og ÍEG - Viðbótarlausn 

Þar sem ÍEG framleiðir vöruna og SFG leggur til hráefni og dreifir henni liggur beinast við að 

skoða nánara samsarf við þá. Þeir hafa lengi haft áhuga á að hefja framleiðslu á barnamat en 

ekki enn gefið sér tíma í að skoða það til hlítar. Samstarfið liti vel út á við þar sem ungir 

frumkvöðlar hönnuðu umgjörðina og sáu um stærsta hluta þróunarinnar en framleiðendur eru 

stórir og traustir.  

Hugmyndin er að Kátir kroppar framseldu SFG eða ÍEG vörumerkið og varan væri því í raun 

orðin ein af þeirra fjölmörgu vörutegundum. Með því væri hægt að merkja vöruna með þeirra 

vörumerki „íslenskt grænmeti“ sem nýtur mikils trausts meðal neytenda.  

Samlegðaráhrifin yrðu talsverð. Fastur kostnaður eins og tryggingar, lén, sími, akstur, tölvur, 

frystigeymsla o.fl. sem Kátir kroppar þyrftu annars að standa straum af yrði hverfandi í þeirra 

stóra rekstrarumhverfi. Ennþá þyrfti að gera ráð fyrir kostnaði í markaðsmál og alltaf yrði um 

einhverja rýrnun að ræða. Ásamt því fengju Kátir kroppar hlutfall af veltu barnamatarins.  

Tafla 8.1  Breytilegur kostnaður, m.v. að Kátir kroppar haldi vörumerkinu (gögn sem notuð 

voru í fjárhagslíkön í kafla 5). 

 Kr. Kr. Innifalið 

Fullunnin vara framleidd af ÍEG 155 280 Fullunnin vara, tilbúin í pappakössum á 

lager, þar sem SFG sjá um að geyma 

stærstan hluta. SFG tekur við pöntunum 

frá Kátum kroppum og dreifir vörunni á 

lager verslana. Kátir kroppar sjá um 

sölumennsku í verslunum, tryggja 

hillupláss og fylla á. Í þessu verði gerir 

ÍEG ráð fyrir 25% framlegð til sín. Ath. 

að verðið lækkar um 5% á ári 2 og 10% 

á ári 3 vegna aukins magns. 

Umbúðamiði dósa 7   

Umbúðamiði magnpakkningar  6  

Pappakassi 1,5 4  

Iðnaðarmálagjald 0,16 0,3  

Samtals 163,7 290,3  

 

Ef söluverðið er 210 kr. fyrir dósina og 370 kr. fyrir magnpakkningu er framlegð Kátra 

kroppa um 28% en 41% ef gert er ráð fyrir 10% afslátt af fullunninni vöru. Það þarf að fela í 

sér tryggingar, lén, síma, akstur, markaðsmál, tölvur, frystigeymslu, rýrnun í verslunum og 

annan tilfallandi kostnað líkt og áður sagði.  

Ef gert er ráð fyrir að ÍEG taki við vörumerkinu sjá þeir um allan rekstur og umstang í 

kringum barnamatinn. Gert er ráð fyrir fullunninni vöru á lager þeirra. Rekstrarlíkan Impru er 

notað til að reikna framlegð þeirra, sjá viðauka G. Forsendur í það rekstrarlíkan má sjá í töflu 

8.2. 

Tafla 8.2  Breytilegur kostnaður, m.v. að ÍEG tækju við vörumerkinu. 

 Kr. Kr. Innifalið 

Fullunnin vara framleidd af ÍEG 124 224 Fullunnin vara, tilbúin í pappakössum á 

lager. Þeir geta notað vörumerkið að 

vild og sjá alfarið um vöruna. Ath. að 

verðið lækkar um 5% á ári 2 og 10% á 

ári 3 vegna aukins magns. 

Umbúðamiði dósa 7   

Umbúðamiði magnpakkningar  6  

Pappakassi 1,5 4  

Iðnaðarmálagjald 0,16 0,3  

Greiðsla til frumkvöðla 10,5 18,5  

Samtals 143 253  

 

ÍEG gætu fengið frumkvöðla í þróunar- og markaðsstarf gegn greiðslu. Gert er ráð fyrir að sá 

þróunarkostnaður ÍEG/SFG sé 4.000 þús. kr. sem afskrifast að fullu fyrsta árið. Veltu og 

tekjur má sjá í töflu 8.3. 

Tafla 8.3  Velta og tekjur (f. skatta) m.v. að ÍEG tækju við vörumerkinu (Unnið útfrá 

upplýsingum úr Impru í viðauka G). 

 Velta Breytilegur 

kostnaður 

Framlegð Framlegðar-

hlutfall 

Ár 1 1.669 4.739 -3.070 - 64,8% 

Ár 2 5.799 3.758 2.041 54,3% 

Ár 3 14.884 9.139 5.749 62,9% 

 

Tölur í töflu 8.3. eru miðaðar við það að vara sé tilbúin á lager í verslunum. Þetta var gert til 

þess að þær væri samanburðarhæfar við þau gögn sem fólust í því að Kátir kroppar héldu 

óbreyttu rekstrarformi. Þegar framlegð fyrirtækja er reiknuð er í flestum tilfellum miðað við 

fullunna vöru á eigin lager. Ef miðað er við það er framlegðin rúm 80% á þriðja ári.  

Þessar niðurstöður sýna að raunhæft er fyrir SFG/ÍEG að taka yfir reksturinn enda skilar hann 

hærri framlegð eftir fyrsta árið en flestar þær vörur sem fyrir eru. Einnig væri það jákvætt 

fyrir ímynd fyrirtækisins að bjóða uppá tilbúna vöru fyrir yngstu kynslóðina og þannig koma 

þeim upp á lagið með að borða íslenskt grænmeti frá fyrstu tíð.  

Í töflu 8.4 má sjá mismundandi leiðir sem Kátir kroppar geta farið á þessum tímapunkti. Þetta 

fer auðvitað að mestu leyti eftir því hvort samningur náist við SFG/ÍEG og hvað felst í 

honum. 

Í þeim tilfellum þar sem ráðist er í verkefnið (öllum, nema tilfelli 1) eru skoðuð 8 ár fram í 

tímann og gert ráð fyrir að salan á ári 4-8 sé sú sama og á ári 3. Ath. að miðað er við sömu 

eftirspurn fyrir allar leiðirnar, hvort sem Kátir kroppar sinna rekstrinum eða farið sé í samstarf 

við ÍEG/SFG. Þetta er í samræmi við áætlanir hér að ofan. Hins vegar er líklegt að með 

samstarfi færi barnamaturinn hraðar inní flestar verslanir á landinu.  

 Leið 1: Hætta við verkefnið 

 Leið 2. Ráðast í verkefnið. Kátir kroppar sinna rekstrinum 

 Leið 3: Ráðast í verkefnið í samstarfi við SFG/ÍEG (viðbótarlausn). Kátir kroppar fá 5 

milljónir við undirritun samstarfs 

 Leið 4: Ráðast í verkefnið í samstarfi við SFG/ÍEG (viðbótarlausn). Kátir kroppar fá 

5% af veltu í komandi framtíð 

 Leið 5: Ráðast í verkefnið í samstarfi við SFG/ÍEG (viðbótarlausn). Kátir kroppar fá 

5% af veltu fyrstu 4 árin og eftir það 2,5%. 

Eins og kom fram í töflu 5.1 er stofnfjárþörf verkefnissins 20.284 þús. kr., þar af er 13.437 

þús.kr. áfallinn kostnaður. 

Tafla 8.4  Mismundandi leiðir rekstrar. Það sem Kátir kroppar fengju í sinn hlut m.v. 

mismunandi leiðir (allar tölur eru núvirtar). 

 Leið 1 

(þús.kr.) 

Leið 2 

(þús.kr.) 

Leið 3 

(þús.kr.) 

Leið 4 

(þús.kr.) 

Leið 5 

(þús.kr.) 

Stofnfjárþörf -13.437 -20.284 -13.437 -13.437 -13.437 

Ár 1 0 -847 5.000 83 83 

Ár 2 0 -1.195 0 290 290 

Ár 3 0 1.051 0 744 744 

Ár 4 0 841 0 744 744 

Ár 5 0 673 0 744 372 

Ár 6 0 538 0 744 372 

Ár 7 0 431 0 744 372 

Ár 8 0 344 0 744 372 

Samtals -13.437 -18.448 -8.437 -11.017 -11.624 

 

Leið 2 er bæði áhættusamari og óhagkvæmari en þær leiðir sem fela í sér framsölu 

vörumerkis. Ef vörumerkið er framselt er eflaust best að semja um ákveðna upphæð í upphafi 

frekar en að semja um hlutfall af veltu. Það er vegna þess að fyrirtækið gæti hætt framleiðslu 

þegar því hentaði eða það að varan standis ekki væntingar og seldist illa. Hins vegar ef varan 

selst vel gæti hlutfall af veltu komið vel út til lengri tíma litið  

9 Niðurstöður 

Eftir því sem kröfur um heilnæmt fæði aukast er enn mikilvægara að hlúa vel að yngstu 

kynslóðinni með því að auka aðgengi þeirra að barnamat úr íslensku gæðahráefni.  

Settur var á markað frosinn barnamatur undir vörumerkinu Kátir kroppar. Þegar hráefni var 

skoðað kom í ljós að með frystingu er hægt að bjóða upp á flestar grænmetistegundir allan 

ársins hring. Aðstaða og tækjabúnaður hér á landi er nokkuð góður til barnamatarframleiðslu. 

Í einum grænum framleiddi vöruna í verktöku fyrir Káta kroppa. Prufusala fór fram á þriggja 

mánaða tímabili í verslun Fjarðarkaupa. Einnig fór varan í sölu á þremur öðrum smærri 

stöðum. Niðurstöður prufusölu Fjarðarkaupa var sú að varan hafði 11% markaðshlutdeild alls 

mauks í Fjarðarkaupum en 34% hlutdeild sambærilegs mauks (grænmetis og kjötmauks). 

Rekstrarlíkani var stillt upp til þriggja ára. Á þriðja ári var prufusalan útvíkkuð á stærra svæði 

þar sem gert var ráð fyrir að varan færi í sölu í verslunum með samtals 70% markaðshlutdeild 

á smásölumarkaði. Þetta gaf veltu uppá rúmar 14 milljónir og hagnað uppá rúmar 2 milljónir. 

Hins vegar er talsverð áhætta fólgin í áætluninni hugsanlega í formi vanáætlaðrar rýrnunar 

vöru eða vanáætlaðs fasts kostnaðar. Vegna þessarar lágu veltu og talsverðu áhættu er ekki 

talið arðbært að ráðast í verkefnið miðað við gefnar forsendur viðskiptaáætlunar þessa 

verkefnis. 

Þegar skoðuð var aðkoma fjárfesta, þ.e. framsala vörumerkis til Í einum grænum og 

Sölufélags garðyrkjumanna lá dæmið öðruvísi við. Það felur í sér að Kátir kroppar framselji 

vörumerkinu til ÍEG/SFG þannig að þeir framleiði vöruna og sjái um allan rekstur hennar. 

Frumkvöðlar Kátra kroppa fengju hlutfall af veltu í sinn hlut næstu árin. Með þessu verða 

samlegðaráhrifin mikil og framleiðslan ætti því að vera vel raunhæf fyrir ÍEG/SFG. Framlegð 

þeirra af matnum væri heldur meiri en framlegð annarra vörutegunda þeirra. Kátir kroppar fá 

þó seint til baka þá stofnfjárhæð sem þeir lögðu í verkefnið, sem nam um 13 milljónum, en á 

fáeinum árum eru góðar líkur á að fá sem nemur virðismati fyrirtækisins sem er í kringum 5 

milljónir. Alltaf er áhætta fyrir Káta kroppa að framselja vörumerkinu á þessum kjörum, enda 

gæti ÍEG/SFG hætt rekstri fyrr eða síðar. Þó ber að hafa í huga að ÍEG/SFG er rótgróið 

fyrirtæki með mikla reynslu í sölu og virðisaukandi þjónustu grænmetis. Það er talið arðbært 

fyrir ÍEG/SFG að taka við rekstrinum. Einnig er talið að það sé besta staðan fyrir Káta kroppa 

á þessum tímapunkti.  

Niðurstaða verkefnisins er því sú að erfitt er fyrir lítinn aðila, líkt og Káta kroppa, að standa 

að framleiðslunni eða rekstrinum. Með aðkomu stórra aðila, sem þegar framleiða matvæli, er 

framleiðslan vel raunhæf.  

Þegar þetta er skrifað er varan í sölu á fjórum stöðum líkt og á prufusölutímabilinu. Einnig 

standa yfir samningar Kátra kroppa og öflugs matvælaframleiðanda um framtíð Kátra kroppa. 

Allir aðilar sem koma að því eru sammála um að mikilvægt er að á Íslandi sé hægt að nálgast 

íslenskan barnamat í næstu verslun og þannig tryggja börnum landsins eitt besta mögulega 

hráefni sem völ er á.  

Lokaorð 

Við gerð þessa verkefnis var stuðst við aðferðafræði sem kennd var í námskeiðinu IÐN202M, 

Nýsköpun og gerð viðskiptaáætlana.  

Í upphafi var tekin saman fræðileg umfjöllun um nýsköpun. Þá var fjallað um 

markaðssetningu og farin var sú leið að framkvæma prufusölu sem kom í raun í stað 

markaðsrannsóknar með spurningalista sem algengara er. Tæknilega útfærslan innihélt 

yfirgripsmikla verkáætlun. Fjárhagslíkönum var stillt upp og hægt var að gera það með mun 

nákvæmari hætti en ef ekki hefði verið ráðist í prufusölu. Virðismat var unnið með tveimur 

ólíkum aðferðum og skipurit sett upp. Í lokin var stillt upp tillögu um aðkomu fjárfesta sem er 

mjög mikilvægur þáttur til samanburðar á fyrri lausn. Hér var skoðuð enn frekari aðkoma 

Sölufélags garðyrkjumanna og Í einum grænum að barnamatarframleiðslunni.  

Aðferðafræðin var góð til að afmarka umgjörð verkefnisins og tók á flestum þeim þáttum sem 

þarf að huga að við framkvæmd verkefnis sem þessa. Reynsla og lærdómur úr öðrum 

námskeiðum kom einnig að góðum notum. Þar ber helst að nefna; IÐN201F Stjórnun 

fyrirtækja og skipulagsheilda, IÐN110F Framleiðslustjórnun, IÐN101M Gæðastjórnun, 

IÐN502G Hagverkfræði, MAT601M Matvælaverkfræði 2 og 00.81.33 Næringarfærði 2.  

Verkefnið nýtur þá sérstöðu annarra sambærilegra verkefna að afrakstur þess er ekki einungis 

á prenti, svart á hvítu, heldur bar það með sér afurð sem yngsta kynslóð landsins eru þegar 

farin að neyta. Ljóst er að framkvæmdin sjálf er gríðarlega mikilvæg í heildarferlinu. Segja 

má að engin önnur aðferð gefi eins góða mynd af raunhæfi þess að framleiða barnamat á 

Íslandi. Með því móti fæst þekking á markaði og í ljós kemur hvort foreldrar séu reiðubúnir 

að kaupa íslenskan barnamat. Einnig aðrir þættir eins og hvaða tegundir eru vinsælastar og 

hvaða umbúðir henta best, svo dæmi séu tekin.  

Ásamt því fæst lærdómur á því hvað kemur á óvart í svona verkefnum og hvað ber að varast. 

Það sem kannski kom helst á óvart var sá mikli tími sem fór í þróunina sjálfa, þ.e. val á 

umbúðum og hönnun umbúðamiða. Það sem hins vegar ber að varast er að vanmeta ekki eigið 

vinnuframlag. Það kom í mörgum tilfellum upp á daginn að verkþættir tóku meiri tíma en í 

fyrstu var haldið. Því er nauðsynlegt að hafa það í huga við gerð rekstraáætlunar bæði fyrir 

Káta kroppa í öðrum verkefnum í framtíðinni.  

Aðferðum verkfræðinnar var beitt að stórum hluta í þessu verkefni og þær gögnuðust vel. Í 

raunverkefni sem þessu liggur ljóst að góð verkfræði felur í sér að gleyma ekki mikilvægi 

almennar skynsemi og eigin sannfæringu sérstaklega þegar verið er að skapa og þróa nýja 

vöru. Skemmtilegar lausnir og nýjungar verða til þegar sköpunarkrafturinn er gefinn laus 

taumur. 

 

 

https://ugla.hi.is/kennsluskra/index.php?tab=nam&chapter=namskeid&id=08221820120&lang=is
https://ugla.hi.is/kennsluskra/index.php?tab=nam&chapter=namskeid&id=08221820120&lang=is

